
ხორავას ქუჩაზე მომხდარი მკვლელობის საქმის სამართლიანი გამოძიების მოთხოვნით პარლამენტთან აქცია „ნუ მომკლავ“ გაიმართა. აქცია დავით სარალიძისა და ლევან დადუნაშვილის ხსოვნისადმი წუთიერი დუმილით პატივის მიგებით დაიწყო. აქციის მონაწილეებს „სამართალდამცველთა ლიგის" წარმომადგენელმა ზვიად კუპრავამ მიმართა.
კუპრავა: გუშინ ვიმყოფებოდით მთავარ პროკურატურაში, სადაც შეიძლება ითქვას, მოგვიხურეს კარები, რადგან მთავარ პროკურორ შოთაძეს შეეშინდა, მოესმინა კრიტიკული კითხვები. ახლა მოუწევს აქედან, ათასობით ადამიანის თვალწინ მოისმონოს ეს კითხვები და გასცეს პასუხები. ჩვენ სრულად გვაქვს გააზრებული, რომ ეს ბრძოლა იქნება ძალიან მძიმე, მაგრამ შევდივართ ამ ბრძოლაში და არცერთი ნაბიჯით არ დავიხევთ უკან“. 
აქციის მონაწილეები პროკურატურისგან ითხოვდნენ პასუხებს კითხვებზე: რატომ განადგურდა დანაშაულის ადგილი - ფარდული, რატომ არ მიეცენ პასუხისგებაში მკვლელობების ორგანიზატორი და ის პირები, ვინც გაიპარა შემთხვევის ადგილიდან; რატომ არ მიეცა პასუხისგებაში მირზა სუბელიანი, რომელმაც დანაშაული დაფარა; თავიდანვე რატომ არ დაუსვეს ექსპერტიზას შეკითხვა, რამდენი დანით არის მოკლული სარალიძე და სხვ.
აქციის მონაწილეებს გაშლილი ჰქონდათ პლაკატები წარწერით: „ერთად სამართლიანობის სადარაჯოზე!", „შემდეგი შეიძლება მე ვიყო", „მომავალი საფრთხეშია", „შეცვალე", „აღასრულე სამართალი", „არა სისხლიან გარჩევას" და სხვ.
აქციის მონაწილეებმა პროკურატურას მოთხოვნები წაუყენეს, რომელთა დაუკმაყოფილებლობის შემთხვევაში პერმანენტულ და მასშტაბურ აქციებს აანონსებენ. როგორც ზვიად კუპრავამ თქვა, ზაზა სარალიძის მთავარი მოთხოვნაა, დაისაჯოს ყველა დამნაშავე, ვინც მის შვილზე ხელი ასწია, პასუხი აგოს მირზა სუბელიანმა და ყველამ, ვინც მტკიცებულებები გაანადგურა, პასუხი აგონ საქმის გამყალბებელმა პროკურორებმა. 
აქციის მონაწილეებმა პროკურატურას დრო მაქსიმუმ განაჩენის გამოცხადების დღემდე მისცეს, გია ბუღაძემ კი „მაკრატლების რევოლუცია“ დააანონსა. 
ზაზა სარალიძე: დღევანდელ დღემდე, მართალია, ვგრძნობდი ხალხის მხარდაჭერას, მაგრამ დღეს გაცილებით უფრო მეტად ვიგრძენი იმ ადამიანების მხარდაჭერა, რომლებსაც მართლა ძალიან უნდა იმ სიმართლის გარკვევა, რა სიმართლეც იმალება პროკურატურის უკან. დღეს პროცესიდან მოვდივარ პირდაპირ და დღესაც დადგინდა ის ფაქტი, რომ იმ 2 დანის გარდა კიდევ არის სხვა იარაღი გამოყენებული ჩემს შვილზე. მე მჯერა ქართველი ერის, მე მჯერა ქართული საზოგადოების, მე მჯერა ქართველი ხალხის, რომ მაქსიმალურად ბოლომდე გვერდით დამიდგებიან და აუცილებლად მივაღწევთ ჭეშმარიტებას. უნდა გამოვიდეს სააშკარაოზე ეს მკვლელები, რომ დღეს ჩემი შვილი არის მსხვერპლი, მაგრამ ხვალ არ უნდა იყოს სხვისი შვილი, ზეგ არ უნდა იყოს კიდევ სხვისი შვილი. არ უნდა დაიწყოს პატარების ომი, მოზარდების ომი, რომლებიც ჩვენს ქვეყანას და მის მომავალს წარმოადგენენ. დამერწმუნეთ, ჩემი შვილის უკან, ლევან დადუნაშვილის უკან სხვა ახალგაზრდები დგას, რომლებიც განმსჭვალულნი არიან შურისძიების სურვილით. არ მივცეთ უფლება ჩვენს შვილებს, რომ სისხლი დაღვარონ. ერთად დავდგეთ, გავერთიანდეთ, რომ სამართალმა პური ჭამოს. 
მაქსიმალურად ცდილობენ ჩემს დისკრედიტაციას. როდესაც პროკურორ გუგუშვილს მოთხოვნა წავუყენე, რომ თუ სამართლიანობა არ იზეიმებს, უკაცრავად ამ გამოთქმაზე, მალალეტკების ომი დაიწყება-მეთქი. დაიწყოს, არაუშავს, ეგ ჩემი პრობლემა არ არისო. მე მჯერა თქვენი. მე მჯერა ჩვენი ერთიანობის, რომ ჩვენი მომავალი თაობა ჩვენია და ეს ყოველთვის გვემახსოვრება. დიდი მადლობა ისევ და ისევ. მაპატიეთ, რომ შეგაწუხეთ. ძალიან დიდი მადლობა.
გია ბუღაძე: ვაკელი უნდა იყოს ან საბურთალოელი, რომ მიაქციონ ზაზას ყურადღება? არ მესმის მე ეს. სეგრეგაცია, ეს ხომ კოშმარია. კიდევ ერთი ნიშანია, რა პროვინციაშიც ვცხოვრობთ, სულიერ პროვინციაში. ეს არის სწორედ ყველაზე ცუდი და იცით, სადამდე მივა ეს ყველაფერი? ყველაფერი სიმბოლოა. მე მხატვარი ვარ და ამიტომ სიმბოლოებით ვაზროვნებ. ისინი დაიმსახურებენ „მაკრატლების რევოლუციას“. არ ვგულისხმობ ბრძოლასა და სისხლისღვრას, არა, სიმბოლოა. როგორ, დაუჩეხეთ ბავშვი მაკრატლით და უმალავთ. არ უთანაგრძნობთ, არ გესმით, ჩაერიეთ ტრაგედიაში მამისა და შვილის, დედისა და შვილის ურთიერთობაში და თან ცინიკურად ეუბნებით, რომ არაფერი მომხდარა. ვიღაცებს ხელს აფარებთ. ეს რა უბედურებაა? კიდევ ერთი ნიშანია იმისა, რომ ამ ხელისუფლებას ჩვენი კეთილი არ სურს.
თაკო ჩარკვიანი: არავითარი რევოლუცია არ სჭირდება ხელისუფლებას. ცუდი, თაღლითი, უზნეო ხელისუფლება ხავერდოვნად უნდა გამოიცვალოს.
ნანუკა ჟორჟოლიანი: მე აქ წარმოვადგენ მთელს ტელეკომპანია რუსთავი 2-ს, ჩემს გენერალურ დირექტორს, ადამიანებს, რომლებიც უბრალოდ ვერ მოვიდნენ, მაგრამ  გამოხატავენ სოლიდარობას და მე მინდა, ორ დეტალზე გავამახვილო ყურადღება. მე ძალიან კარგად მახსოვს, ჟურნალისტი ვიყავი მაშინ, როცა ვითარდებოდა მოვლენები სანდრო გირგვლიანის მკვლელობის ირგვლივ. მაშინ ამ ბავშვს აპროტესტებდნენ პოლიტიკოსები და ძალიან სამართლიანად სთხოვდნენ სიმართლის გარკვევას, ძალიან სამართლიანად ედგნენ გვერდში შვილმკვდარ დედას, მაგრამ ის, რაც ხდება დღეს, ისინი არიან ხელისუფლებაში და დღეს ხმას არ იღებენ. მე გამიჩნდა ერთადერთი კითხვა, როდის იყვნენ გულწრფელები - მაშინ, როდესაც ძალიან სამართლიანად ითხოვდნენ მკვლელობის გამოძიებას თუ დღეს, როდესაც ხმას არ იღებენ და არაფერს არ ამბობენ?
ზ. უდუმაშვილი: ეს ადამიანი ითხოვს სიმართლის დადგენას. ახლა აქ არაერთი შვილმკვდარი მამა შემხვდა ზუსტად იგივე ტრაგედიით, როგორიც ბატონმა ზაზამ გადაიტანა და ისინიც მასსავით ითხოვენ სიმართლის დადგენას. სხვა გამოსავალი აღარ ჰქონდა ზაზა სარალიძეს, რომ მიემართა საზოგადოებისთვის და საზოგადოების მხარდაჭერა მოეთხოვა. ახლა საზოგადოება უნდა დაუდგეს გვერდით. 
გიორგი ვაშაძე: ეს არ არის მხოლოდ ამ ახალგაზრდების ტრაგედია. აქ არის მაჩალიკაშვილის მამაც. ძალიან ბევრი საქმეა, რომელიც ხდება ბოლო პერიოდში და პროკურატურა, მთლიანად ხელისუფლება გადასულია დანაშაულის ხელის დაფარებაზე. 
მალხაზ მაჩალიკაშვილი: დღეს ყველაზ მეტად მესმის სარალიძის გულისტკივილი. მე და ჩემი ხალხი ყოველთვის ვიქნებით სარალიძისა და თქვენს გვერდით ყოველთვის სიმართლის დასადგენად. ყველას კარგად გვესმის, რამდენად ძნელი გახდა სიმართლის დადგენა. ისევ და ისევ ვიტყვი, რომ ჩვენ ყველა ერთად დავდგებით და ყველაფერს ერთად გავაკეთებთ, რომ ჩვენ და ყველა საქართველოს მოქალაქემ მიაღწიოს სიმართლეს. 
ირმა ნადირაშვილი: ის, რომ ამდენი ადამიანია დღეს გამოსული რუსთაველზე, მეტყველებს, რომ კითხვები არსებობს და რაც უფრო თავს შეიკავებს გამოძიება, ამ კითხვებზე გასცეს ძალიან ნათელი პასუხი, ეს პრობლემა კიდევ უფრო გაღრმავდება.
უჩა ნანუაშვილი: უნდობლობა, რომელიც საგამოძიებო სტრუქტურებთან არსებობს, არის ყველაზე დიდი პრობლემა, თუმცა არის საქმეში ძალიან ბევრი წინააღმდეგობა, რომელზეც ადვოკატები, ოჯახის წევრები საუბრობენ და ამასთან დაკავშირებით მეც ვარ ჩართული და მაქვს გარკვეული ინფორმაცია. სწორედ ამიტომ ვფიქრობ, რომ აუცილებელია, საზოგადოებამ მხარდაჭერა გამოუცხადოს სარალიძეს და ასევე სხვა იმ ადამიანებს, ვინც გახდნენ მსხვერპლი ასეთი პოლიტიკის.
------------------------------------------
ზაზა სარალიზე აქციაზე სასამართლოდან მივიდა, სადაც საქმის განხილვა გრძელდება. 
ზაზა სარალიძე: მოვუწოდებ მთელს ქართველ ერს, რომ დამიდგეს გვერდით ამ უსმართლო ბრძოლაში. დასტურდება, რომ ჩემი შვილის სხეულზე გამოყენებული არ არის მარტო ის ორი დანა, რაც საქმეში არსებობს. არის სხვა ბლაგვი საგნები გამოყენებული, რომელიც სამხარაულის ექსპერტებმა დამალეს. წარმოჩენილი იყო ასევე ფოტოსურათები ტანსაცმლის დაზიანებებზე, რომელიც სამხარაულის ექსპერტმა არ გამოიკვლია. მან გამოიკვლია, მაგრამ სასამართლო პროცესზზე არ მოიტანა და ჩვენამდე არ მოაღწია, რაც საფუძვლიან ეჭვს მიჩენს იმაში, რომ სამხარაულის ექსპერტიზის ბიურო მოსყიდული ან დაშინებული ჰყავს ან ზეწოლას ახორციელებს პროკურატურა. პლიუს ამას სამხარაულის ექსპერტიზის ბიურომ დააზიანა საქმეში არსებული დანა, რომელზეც აღარ შეიძლება კონკრეტული ექსპერიმენტის და დასკვნების  გაკეთება.
ტარიელ კაკაბაძე: ბრალდების მხარე კვლავ იმავე ვერსიაზე რჩება, რომ თითქოს მხოლოდ ორმა ადამიანმა და ორმა დანამ, რომლებიც წარმოდგენილია სასამართლოში, მიაყენა მას დაზიანებები, როდესაც ექსპერტიზით დგინდება, რომ კატეგორიულად გამორიცხულია გარკვეულ ჭრილობებთან დაკავშირებით, ის ორი დანა, რომელიც წარმოდგენილია, მე მგონი აქ უტყუარად დასტურდება ის, რომ სხვადასხვა ადამიანები მონაწილეობდნენ ამ ადამიანის გარდაცვალებაში, მითუმეტეს, როდესაც არსებობს სხვადასხვა საეჭვო გარემოება, მოწმე, რომელიც პირდაპირ ადებს ხელს სხვადასხვა პირებს. ეს ყველაფერი როგორ შეიძლება დააიგნოროს საგამოძიებო ორგანომ და დაეყრდნოს მხოლოდ იმ პირის ჩვენებას, რომელმაც 5-ჯერ შეცვალა გამოძიებაში მიცემული ჩვენება, რომელსაც თავად ამხელენ დანაშულის ჩადენაში და რომლის მიმართ უამრავი მტკიცებულება არსებობს, რომ სავარაუდოდ სწორედ მან ჩაიდინა კონკრეტული დანაშაული?“
„კურიერის“ ინფორმაციით, გენერალურმა ინსპექციამ უკვე დაიწყო მოკვლევა საქალაქო სასამართლოში გუშინწინ მომხდარი დაპირისპირების ფაქტზე. აუდიოჩანაწერი, სადაც დაპირისპირება და ჩხუბი ისმის, „რუსთავი ორს" კონფიდენციალურმა წყარომ სასამართლოდან მიაწოდა. „კურიერში“ ითქვა, რომ ჩანაწერიდან ირკვევა, რომ წყობიდან გამოსულმა პროკურორმა ადვოკატის საცემრად გაიწია და დამოუკიდებელ ექსპერტს დაჭერითაც დაემუქრა. ვითარება სხდომაზე მას შემდეგ დაიძაბა, რაც მაია ნიკოლეიშვილმა სასამართლოზე სკანდალური დასკვნა მიიტანა, რომლის მიხედვითაც მოზარდები მაკრატლით მოკლეს.  
მაია ნიკოლეიშვილი: როცა მაკრატელი ამოიღო პროკურორმა ჯიბიდან, საერთოდ რა შუაში იყო  მაკრატელი და მეკითხება მაკრატლების კონფიგურაციებს. საერთოდ სად გავედით?!  მე არ ვიცი ეს. ჩანთაში ჰქონდა. პროცესზე რომ დასჭირვებოდა, რომ ეჩვენებინა ჩემთვის თუ აი, როგორ ჭრის მაკრატელი, რომლის შესახებ არ მქონია კითხვა დასმული. არავის უკითხავს, არ გამომიკვლევია. გუშინდელი დღე იყო საშინელება, ხარისხი დაკითხვის პროკურორების მხრიდან. მე გადავეჩვიე ასეთ პროკურორებს. იყო ზეწოლები დაკითხვის დროსაც და შუალედშიც. ვისურვებდი, რომ ეს კადრები ამოღებულიყო და ენახათ შესვენების დროს რა იყო და როგორ მიმდინარეობდა ჩემი დაკითხვა გუშინ.

„ნუ მომკლავ“ აქციამდე პარლამენტის შენობასთან ძიუდოისტები და მათი მხარდამჭერები შეიკრიბნენ. მათი მთავარი მოთხოვნა კვლავ დავით ქევხიშვილის გადადგომა და პრემიერ მინისტრთან შეხვედრაა. 
ვარლამ ლიპარტელიანი: დატოვოს დავით ქევხიშვილმა თანამდებობა, გამომდინარე იქედან, რომ იგი არის ერთპიროვნული მმართველი. იგი ნათლად აფიქსირებს თავისი მიდგომით და პოზიციით, რომ მას არ სურს ჩვენი ნაკრებში დაბრუნება. აქედან გამომდინარე, ჩვენ კიდევ უფრო მეტნი ვართ და კიდევ მეტი ადამიანი ვითხოვთ მის გადადგომას.
ადამ ოქრუაშვილი: ჩვენ გვინდა შეხვედრა პრემიერთან. არა მარტო მასთან, ყველა იმ ადამიანთან, ვისაც შეუძლია ამ თემის მოგვარება და ეს სიტუაცია არის ჩიხში შესული. ძალიან მიჭირს, ვიფიქრო იმაზე, რომ შეიძლება ამ ბიჭებმა ვერ იჭიდავონ მსოფლიო ჩემპიონატზე. ჩემთვის ძალიან რთულია.
-არის ამის საფრთხე?
-რა თქმა უნდა. ეს ადამიანი არ ფიქრობს წასვლას. არ უნდა წასვლა და ეს ადამიანი თუ არ წავა, დამერწმუნეთ, აზრი არ აქვს არანაირ მომზადებას და ვარჯიშს, იმიტომ, რომ ხელის შეშლისა და შეფერხების მეტი არაფერი არ მოდის მაგ ადამიანისგან. 
ავთანდილ ჭრიკიშვილი: ჩემი აზრით, ეს ხალხი პირველ რიგში იმიტომ მოდის, რომ ჩვენ მართლები ვართ, სუფთად ვართ. ჩვენს უკან არანაირი ძალა არ დგას. სუფთა სპორტულად ვიბრძვით ჩვენი სიმართლისთვის. ჩვენ იმავე პოზიციაზე ვდგავართ ისევ და ბოლომდე ასე იქნება.“
გუშინ აქციაზე მივიდა ზურაბ ზვიადაურიც, რომელიც მანამდე გამართულ აქციებზე არ ჩანდა - 
ზურაბ ზვიადაური: დარწმუნებული ვარ, თვითონ უნდა წასვლა, მაგრამ არ უშვებენ ვიღაცები, რომლებსაც ასე უჭირავთ ქეჩოთი ქევხიშვილი და არ უშვებენ. საძმაკაცო ჰყავს, კიდევ გეუბნებით, ოჯახური კლანი ჰყავს. მართავენ ქევხიშვილს და არ უშვებენ ხელიდან. მოვა მაგის დროც და დავასახელებთ, ვინებიც არიან. არა მარტო ეს ყველაფერი, არამედ ხალხი გადააყენებს მას.“
აქციის დასრულების შემდეგ ძიუდოისტთა ნაწილი ზაზა სარალიძის მხარდამჭერ აქციაზე დარჩა და მას სოლიდარობა გამოუცხადა.
ვარლამ ლიპარტელიანი: უდიდესი ტკივილია, რაც მოხდა მათ ოჯახში. ჩვენ სრულ თანადგომასა და მხარდაჭერას ვუცხადებთ მას. აქედან გამომდინარე ჩვენ შეგვეძლო, ღამის 12 საათამდე ვყოფილიყავით აქ, მაგრამ მამამისის თხოვნით, პირადად ჩემთან ჰქონდა თხოვნა და ჩვენ მათ მივეცით საშუალება, რომ სცენა დაგვეთმო მათთვის. 

გვარამია: დღეს ჩვენ ვისაუბრებთ საქართველოს მესამე პრეზიდენტთან, მიხეილ სააკაშვილთან, მიშასთან, როგორც მას მისი მომხრეები ეძახიან. ვისაუბრებთ იმაზე, რას ჰპირდება ის თავის მომხრეებს, რა კომუნიკაცია აქვს საკუთარ მომხრეებთან და რა მომავალი აქვს საქართველოში და აქვს თუ არა საერთოდ მომავალი. განსაკუთრებით, იმ თემაზე, რატომ არის ბოლო პერიოდში ესე გააქტიურებული მიშა სააკაშვილი საქართველოს მისამართით. რა ხდება, რაშია საქმე? ამსტერდამიდან გვესალმებით, მაგრამ როდის უნდა ელოდნონ თქვენთან თბილისში შეხვედრას თქვენი მომხრეები და არა მხოლოდ?
სააკაშვილი: თქვენ გადაცემის დასაწყისში თქვით, როგორია სააკაშვილის მომავალიო. მართალი გითხრათ, ამას ვამბობ სრულიად გულწრფელად, ისევე, როგორც ყოველთვის თითქმის ვარ გულწრფელი, საერთოდ არ მაინტერესებს, როგორია ჩემი მომავალი, მაგრამ ძალიან მაინტერესებს, როგორია ჩემი ქვეყნის მომავალი, აქვს თუ არა ჩემს ქვეყანას საერთოდ მომავალი? ვიცი, რომ აქვს, მაგრამ დღევანდელ პირობებში ისე გამოიყურება, რომ შეიძლება, აღარც ჰქონდეს. როგორია თითოეული ქართული ოჯახის მომავალი, როგორია ჩვენი აწმყო და ეს არის ის თემები, რაზეც მე მაინტერესებს. მთელი ის ლაპარაკი „ოცნების“, რომ სააკაშვილი გააქტიურდა იმიტომ, რომ... ის თემა მოკვდა, რომ 19 მილიარდი მოვიპარე... მაგრამ იმიტომ, რომ ვერ ელევა სკამს. მე მინდა ვთქვა შემდეგი: მე რაც შევქმენი, ყველაფერი დავტოვე საქართველოში და ვხედავ, რომ ყველაფერი გამოჭამეს, გაანადგურეს, გააჩანაგეს და ახლა დავრჩით ისევ ცარიელ-ტარიელები. ამიტომ ჩემი ერთადერთი მოტივაცია ქართულ პოლიტიკაში მონაწილეობისთვის, ქართულ ცხოვრებაში, იმიტომ, რომ პოლიტიკა ჩემთვის გაცვეთილი სიტყვაა, ეს არის, რომ შევქმნათ ახალი შესაძლებლობები, გადავარჩინოთ ჩვენი ქვეყანა. 
მე დღეს ვუყურე მიტინგს, რომელიც იყო პარლამენტის წინ და მართალი გითხრათ, ძაან მძიმე გულით მოვედი თქვენთან ეთერში. იმიტომ კი არა, რომ... ვნახე ეს კაცი. 51-ე სკოლა არის ჩემი სკოლა. ყველას სკოლასთან რაღაც მოგონებები აინტერესებს და აკავშირებს, მაგრამ ეს ბიჭი, რომელიც დაკლეს, დათო სარალიძე, რაგბისტი, რამდენიმე დანით კლავდნენ იმიტომ, რომ ვერ მოერივნენ სხვანაირად და უბრალოდ ვუყურე მის მამას, მერე ვუყურე მაჩალიკაშვილს, რომლის 19 წლის შვილი მოკლეს და შეუგდეს ყუმბარა. შეიძლება, უბედური შემთხვევა მოხდეს, მაგრამ როცა მერე დასცინი მამას, იძახი, რომ ყუმბარა ჰქონდა ბალიშის ქვეშ, იძახი, რომ ტერორისტი იყო და სინამდვილეში არის ჩვეულებრივი თინეიჯერი ბავშვი, რომელიც რეალურად გაჭირვებით ირჩენდა თურქეთში რაღაც პლანტაციებზე თავს, რომ ოჯახი გამოეკვება და დაღლილი, გაუბედურებული ამ პლანტაციებიდან დაბრუნებული და მეორე დღეს შედის სპეცრაზმი და კლავს და თუ ეს შეცდომით მოხდა და ხდება ესეთი ტრაგიკული შეცდომები, უნდა თქვა და არ უნდა დასცინოდე მთელ ოჯახს და არ უნდა აყრიდე ქვეყანას იმ იმედით, რომ მაინც არავის არ დააინტერესებს, პანკისში ქისტი მუსლიმი ვის რაში უნდა აინტერესებდეს. დაახლოებით, ესეთი ლოგიკა აქვთ ჩვენ ორგანოებს. იგივე ლოგიკა ჰქონდათ გარდაცვლილი შვილის მამასაც, 51-ე სკოლელის, რომ მე არ განვეკუთვნები ელიტას და ამიტომ არ მიმიღო ქართულმა საზოგადოების იმ ნაწილმა, რომელიც, მაგ. ირინა ენუქიძეს ედგა გვერდით. ესეთი სიტყვებიც მოვისმინეთ, თუმცა ვნახეთ, რომ შეიძლება ამ სიტყვების დამსახურებითაც დღეს მის გვერდით ძალიან ბევრი ადამიანი იდგა. მე არ მახსოვს აქცია, რომელიც კონკრეტული ადამიანის ბედს უკავშირდებოდეს და ამდენი ადამიანი იდგეს ამ აქციაზე.
-ჩვენ მოვისმინეთ, ბატონო მიშა, საკმაოდ ჩემთვის ძალიან მძიმე იყო. მე ძალიან შემრცხვა, რომ ამ აქციაზე არ ვიყავი, მაგრამ არ ვიყავი სწორედ იმის გამო, რომ ამ გადაცემაში ვარ, ვერ წავედი. იქ არ იყვნენ პოლიტიკოსები. უფრო სწორად, ტრიბუნასთან არ იყვნენ, თუმცა იქ იყო ნუ, ძალიან მსხვილად წარმოდგენილი პოლიტიკური სპექტრი, ნაციონალური მოძრაობა ყველაზე უფრო მსხვილად. რა არის ეს? ნანუკა ჟორჟოლიანი გამოდიოდა ამ აქციაზე და მან ისაუბრა, რომ ის ადამიანები, ვინც ირინა ენუქიძის გვერდით იდგნენ, სად არიან დღეს ის ადამიანებიო? ეს ადამიანები პარლამენტში არიან. გამოვიდა ისე, რომ ამ ადამიანის გვერდით იმ ხალხის ადგილი არ არის. მე გულწრფელად მინდა თქვენგან პასუხი, თქვენც იმიტომ ხომ არ ხართ, თქვენ პარტიას ვგულისხმობ ამ შემთხვევაში, შვილმოკლული მამების გვერდით, რომ პოლიტიკური დივიდენდები დაიწეროთ და ამით რაღაცას მიაღწიოთ? თუ არსებობს რაღაც სხვა ამოცანა, რომელიც უფრო მნიშვნელოვანია ამ შემთხვევაში?
-ყველას თავისი მოტივაცია აქვს, ალბათ. მე ნამდვილად თავს არ დავდებ ყვველა ადამიანზე. მე მჯერა, რომ ის ადამიანები,ვინც იქ იყვნენ, ის ადამიანები, ვინც ეკრანთან გამოხატავს სოლიდარობას, ეს ადამიანები არიან გულწრფეელები. მაგრამ, მე ვფიქრობ, რომ ახლა ეს ადამაინი, რომელიც ძაან კარგი ადამიანი ჩანს, ზაზა სარალიძე, იცავს უკვე... თავის შვილი ვერ დაიცვა, მაგრამ იცავს სხვების შვილებს. იქ გამოვიდა მეორე ადამიანი, რომლის შვილი დაიღუპა ე.წ. ლურჯი ვეშაპისგან, თუ რაღაც უბედურება რომ ჰქვია, ნარკოტიკებისგან და მან მოყვა, რომ ორასამდე ახალგაზრდა არის დაღუპული საქართველოში და მთავარი ფრაზა თქვა, რაც ჩამრჩა მეხსიერებაში იმიტომ, რომ ჩემი შვილიც იზრდება საქართველოში და თქვა, რომ საქართველოში შვილების გაზრდა არის უკვე ძალიან საშიში.
-ჩემი შვილებიც იზრდებიან საქართველოში და მე გიდასტურებთ, რომ საქართველოში შვილების გაზრდა გახდა ძალიან საშიში.
-ამაზეა საუბარი. აქ უკვე თვითგადარჩენის ინსტინქტია. ამაზე მეტი ინსტინქტი, ვიდრე მშობლის ინსტინქტი და თქვენც იცით ეს პიროვნულად, მეც ვიცი, არის, არ არსებობს, ხომ? რეალურად მეც ეს განცდა მაქვს, მიჩნდება. ვერ გააგებინებ და არც კადრებ ნიკუშას იმიტომ, რომ ზრდასრულია, 12 წლისაა, მარა ორჯერ, სამჯერ მცდელობა ჰქონდა სანდრას, რომ ჰოლანდიის სკოლაში გადაეყვანა ყველაზე რთულ პერიოდებში, როცა გვემუქრებოდნენ და ათასი ის იყო და ყოველთვის, ერთი-ორჯერ მოტყუებით დაბრუნდა თბილიში, იმიტომ, რომ თბილისში მოუნდა და ეს არის, ეძახის, ეს არის მისი სახლი. 
რა თქმა უნდა, მე ეს განცდა მაქვს, ეს ერთი. მეორე, რა იყო ეს კონკრეტული შემთხვევა? სოზარ სუბარის ახლო ნათესავი, ვიღაც მირზა სუბელიანი იყო გენერალური ინსპექციის უფროსი სამინისტროსი. ეს თავისთავად, რომ თავისი ნათესავი დანიშნა გენერალური ინსპექციის უფროსად. ნეპოტიზმი ჩემ დროს იყო აბსოლუტურად გამორიცხული. დანიშნა თავისი ნათესავი და მერე ეს ნათესავი მონაწილეობდა ვანო მერაბიშვილის საკნიდან გაყვანაში. ვინაიდან ვანო მერაბიშვილის საქმე არის სტრასბურგში და ვინაიდან ეს არის ნამდვილი სისხლის სამართლის დანაშაული უკვე საერთაშორისო მასშტაბის, იმიტომ, რომ საერთაშორისო სასამართლო ამას იხილავს, ამ კაცს ხელს ვერ აკარებენ და მირზა სუბელიანის ოჯახს დააფარეს ხელი მთელ ამ ისტორიაში. ეს არის დღესავით ყველასათვის ნათელი. ის ხალხი, ვინც ვერაფერი ვერ ისწავლა ვერც გირგვლიანის ისტორიიდან და ეს ძალიან ტრაგიკული ისტორიაა, ვერც იმ ისტორიიდან, რაც...უკაცრავად, ყველა სპეცრაზმელი, ვინც მონაწილეობდა რუსული სპეცრაზმის განადგურებაში, რომელიც გადმოგვისვეს სამეგრელოში, სათითაოდ გაანადგურეს საქართველოში. გოგი თათუხაშვილის შვილი გაანადგურეს, სპეცრაზმელი იყო. გენერალი თათუხაშვილი მართლა ტრაგიკული ფიგურაა, გადახვეწილია სტრასბურგში და ამიტომ ჩემთვის სარალიძე არის იგივე თათუხაშვილი, იგივე ნარკოტიკებით დაღუპული მშობლების კივილი. იგივე ყველაფერი დანარჩენი. ეს ხომ არ არის... ეს არის ცოტა მეტი, ვიდრე პოლიტიკა. უკაცრავად, მე უკვე გამოვედი იმ ასაკიდან, რომ რაღაც პოლიტიკურ ქულებს ვიწერდე, რადგან არი რაღაცა პერიოდი, როცა ადამიანი ფიქრობს თავის როლზე ისტორიაში, ცხოვრებაში...
-თქვენ თქვით, რომ ამ ადამიანებმა ვერაფერი ვერ ისწავლეს გირგვლიანის საქმითო. მე მინდა, გულწრფელად მიპასუხოთ, თქვენ ისწავლეთ გირგვლიანის საქმით, გამოიტანეთ დასკვნები და ფიქრობთ, რომ ეს შეცდომა გამორიცხულია?
-მთავარი, რაც ვისწავლე, არის ის, რომ არასოდეს არანაირი პოლიტიკური ლოგიკა არ უნდა დადგეს ადამიანურ ტრაგედიაზე მაღლა. ვისწავლეთ ის, რომ თავისუფალი სასამართლო არის ძალიან მნიშვნელოვანი. მე თვითონ ძაან დავიჩაგრე თავისუფალი სასამართლოს არქონის გამო და მე პირადად ვიწვნიე ჩემს თავზე, რას ნიშნავს, როცა არ გყავს ინსტანცია, რომელსაც შეგიძლია მიმართო და იპოვო სიმართლე იმ პირობებში, როცა იცი, რომ ცამდე მართალი ხარ. მე ვნახე, რას ნიშნავს შეტენილი საქმეები, ჩემ თავზე ვნახე, რას ნიშნავს. ამიტომ მე ამის ახსნა არ მჭირდება. ვანო მერაბიშვილი მაშინ რატომ გაიყვანეს ციხიდან? უთხრეს, რომ გვაჩვენე სააკაშვილის ანგარიშებიო და სახეში გაუცინა, სააკაშვილის ანგარიშები რომ მცოდნოდა, მე თვითონ წავიღებდიო ამ ანგარიშებსო. რა ანგარიშები? ესენი არიან მძარცველები, თან არიან უსინდისო მძარცველები, რომლებიც, როდესაც მიადგები, ეგრევე იძახიან, ცოცხები მოგენატრათ? დადგმული ცოცხები... რა ის მოგენატრათ?
-თქვენ რომ 19 მილიარდი გქონდეთ, გასაგებია, რომ ხელისუფლებაში ივანიშვილი ვერ იქნებოდა. ამაზე მარტივი ლოგიკა არ არსებობს. ყველაზე მარტივი ტესტი ეს არის. ეს არ არის საჭირო სამტკიცებლადაც, რადგან ეს სალაპარაკოდაც არ ღირს. პრაქტიკულად ეხლა აღიარეთ, რომ სასამართლო სისტემა თქვენს დროს არ იყო თავისუფალი და თქვენ თავზე იწვნიეთ ეს ყველაფერი. თქვენ ძალიან ხშირად იმეორებთ ამ ციტატას, რომ მე გავიზარდე ჩემს შეცდომებზე და მე ვიცი ჩემი შეცდომები, რადგან ეს შეცდომები შემომიბრუნდა ბუმერანგივით. ამ ყველაფრის მიღმა იკითხება ის, რომ თქვენ აპირებთ ხელისუფლებაში დაბრუნებას და ამ შეცდომების აღარდაშვებას. მოდით, გადავდოთ, რამდენად მჯერა, ამ შეცდომების დაშვებას აპირებთ თუ არა. როგორ აპირებთ ხელისუფლებაში დაბრუნებას? რა არის მთავარი ნაბიჯები, რომელიც უნდა გადადგათ ხელისუფლებაში დასაბრუნებლად? 
-თქვენ დაიწყეთ იმით, მე რომ 19 მილიარდი მქონოდა, მე ახლაც ვიქნებოდი ხელისუფლებაში. ივანიშვილს აქვს ბევრი მილიარდი და გეუბნებით, ის ვერ იქნება ხელისუფლებაში. რატომ ვერ იქნება ხელისუფლებაში? მიუხედავად იმისა, რომ აპირებს პრეზიდენტად თავისი კანდიდატურის დაყენებას, თავისი ტყავის გადასარჩენად. იმიტომ, რომ საქართველოს მოსახლეობა ჩემი პრეზიდენტობის დროს, რა სტატისტიკაც უნდა გადაწერონ, ეს ინახება საერთაშორისო ორგანიზაციებში, გაიზარდა 150 000-ით. ხალხი გადიოდა, მაგრამ უფრო მეტი შემოდიოდა. ივანიშვილის დროს შემცირდა 750 000-ით. საქართველოს რეალური ეროვნული პროდუქტი დოლარებში არ გაიზარდა 5 წლის განმავლობაში. საქართველოში ნახნავ-სახნავ-სათესი მიწა შემცირდა, რადგან მან გაანადგურა სოფლის მეურნეობა. მათ შორის, ფაროსნების და სხვა შემოტანილი, ხელოვნურად გაჩენილი პროპოროს გამო.
ჩვენ მივიღეთ სიტუაცია, როდესაც პრაქტიკულად ახალგაზრდობა გადის საქართველოდან. 10 ქართველიდან 7-ს აქვს ბანკის ვალი და ყველა ბანკს აკონტროლებს ივანიშვილი და ბოლოს ამ ყველაფერს დაემატა სრული კატასტროფა, რაშიც ეჭვი გვქონდა, ეხლა მივიღეთ დამადასტურებელი საბუთები. ეს შალელიშვილი, რომელიც ჩამოიყვანა მოსკოვიდან, აფერისტი საერთაშორისო, ამ საერთაშორისო აფერისტების ოჯახი, იმიტომ რომ მისი შვილი გასამართლებულია, აშშ-ში დაიჭირეს მასობრივად ფულის მოპარვისთვის და ამ საქმეში მონაწილეობდა რუსული სპეცსამსახურები. ეს არის რუსული სქემა. ეს კაცი ეთნიკურად ებრაელია და ქართულად გვარი აქვს, თორემ ისე რუსეთში იყო, იყო ისრაელის და რუსეთის მოქალაქე, საქართველოს მოქალაქე ის როგორც ჩანს არ ყოფილა. მოპარულია 2 მილიარდი დოლარი. ამერიკელებმა ეს აღმოაჩინეს. ამაში მონაწილეობდნენ რუსული სპეცსამსახურები. ჰაკერების სქემა ეს რუსული სპეცსამსახურების ძალიან დამუშავებული ისტორიაა. ამის შემდეგ ჩამოჰყავთ ეს ადამიანი, შალელიშვილი საქართველოში, აძლევენ მას დეპუტატის მანდატს, რა დამსახურებისთვის, კაცმა არ იცის. ვინმეს გაგიგიათ? დარწმუნებული ვარ, მაყურებლების 99%-მა საერთოდ არ იცის ვინ არის ვიღაც შალელაშვილი. ეს შალელაშვილი ხდება საქართველოს პარლამენტის წევრი. გუგული მაღრაძე თუ არის, რატომ არ შეიძლება, შალელაშვილი იყოს? ოფიციალურად აფიქსირებს, რომ აქვს მილიარდი დოლარი, აშენებს ბიტკოინების ქარხანას და ბიტკოინების ქარხანა იღებს ფაქტობრივად თქვენს კუთვნილ დენს. მოიხმარს იმდენივე დენს თბილისის მოსახლეობის უმეტესობა. მოიხმარს პრაქტიკულად უფასოდ და ამ სიტუაციაში, რაშიც ის იმყოფება, ეს კაცი ათეთრებს საერთაშორისო მაფიის მიერ მოპარულ ფულს საქართველოს ტერიტორიაზე და რაში ათეთრებს? თანაინვესტირების ფონდი, რომელიც არის ივანიშვილის ფონდი, სრულიად გაუმჭვირვალე, სადაც არ არის  არც ევროპული ბანკი, გახსოვთ, იბიარდზე რომ იძახდა და დასცინოდა დეპუტატი, არ არის იბიარდი, სავალუტო ფონდი, მსოფლიო ბანკი.
-თქვენ ახლა ძალიან სერიოზულ ბრალდებას აყენებთ. სინამდვილეში ეს არის საერთაშორისო ფულის გათეთრების მექანიზმზე საუბარი, რომელშიც მონაწილეობს ივანიშვილის თანაინვესტირების ფონდი?
-პირადად ივანიშვილი აკეთებს იმას, რასაც მთელი ცხოვრება აკეთებდა. ეს იყო ჯერ გამთეთრებელი ფულის კვანტრიშვილების და უამრავი ადამიანი ჰყავთ მაშინ მოკლული. მერე იყო გენერალ ლებედის ფულის გამთეთრებელი, უფრო სწორად იმ მაფიის, რომელიც დაკავშირებული იყო ალუმინის წარმოებასთან კრასნოიარსკში. მან და რამდენიმე რუსულმა ბანკმა დაანგრიეს რუსული ეკონომიკა 1998 წელს. ზუსტად ასეთი საბანკო მაფია შექმნა ირაკლი რუხაძესთან, მამუკა ხაზარაძესთან ერთად და ირაკლი გილაურთან ერთად ახლა უკვე ქართუ ბანკის ბაზაზე საქართველოში. შემოიყვანა, როგორც თავის დროზე ათეთრებდა იარაღის ვაჭრობიდან შემოსულ ფულს, ზუსტად ასევე ათეთრებს საერთაშორისო ჰაკერების ფულს ამ ქარხანაში და ათეთრებს ბიტკოინებში. შექმნა ინვესტირების ფონდი და ბიტკოინები, გეკითხებით თქვენ ჩემო მეგობრებო, რომელიმე თქვენგანმა, 99%-მა იცის, რა არის ბიტკოინები? ივანიშვილი, რომელიც დაგპირდათ უფასო ჭამას, უფასო ხვნა-თესვას, საერთოდ კომუნიზმს და წამოწექით დივანზე და პირში ჩაგიდებთ ლუკმასო, ერთადერთი, რაც შექმნა საქართველოში, არის ბიტკოინები, რომლებიც თქვენ არც კი გესმით, რას ნიშნავს.
-სადაც არავინ არ მუშაობს, იმიტომ რომ არ არის საჭირო დასაქმება ადამიანების.
-ხო, მაგრამ ამ ბიტკოინების ქარხნით გააკეთა შარშან პირადად ივანიშვილმა 200 მილიონი დოლარი, მაგრამ მე თქვენ გეტყვით, როგორ შეიძლება ეს იგრძნოთ. დენი ხომ გაგიძვირდათ. და რატომ გაგიძვირდათ? იმიტომ რომ ბიტკოინების ფაბრიკამ წაიღო თქვენი დენი. ამიტომ, როდესაც ყოველ ჯერზე იხდით დენის გადასახადს, შეუთვალეთ მოკითხვა ბორია ივანიშვილს, შეუთვალეთ მოკითხვა მის ჩამოყვანილ აფერისტ რუს ებრაელს, რომელიც რატომღაც საქართველოს მოქალაქე აღმოჩნდა და მიიღო იმიტომ, რომ საქართველოს დაბოლოება აქვს გვარით, მაგრამ მას საქართველოსთან არანაირი მიმართება არ ჰქონია. ისრაელში არის ძალიან ბევრი პატრიოტი საქართველოსი და მაგარი ხალხი. ამ ხალხთან მე მაქვს ძალიან თბილი ურთიერთობა. ეს კაცი არის ჩვეულებრივი რუსი. რუსეთზე მუშაობდა. რუსეთის სპეცსამსახურების ხელშეწყობით მისი შვილი ძარცვავდა ამერიკელებს და ისრაელელებს და ახლა გადმოიტანეს დიდი სამრეცხაო ფაბრიკა საქართველოში. დადგეს თბილისში. ახლა აშენებენ მეორე ქარხანას. ეს ნიშნავს, რომ დენი კიდევ გაგიძვირდებათ დაახლოებით 30%-ით და ეს ყველაფერი ხდება იმისათვის, რომ გააკეთოს ახალი ფული და იქ, სადაც არის ფულის რეცხვა, იქ, სადაც არის საერთაშორისო მაფია, იქ არის ნარკოტიკები, ხალხის მკვლელობა, მკვლელობებზე ხელის დაფარება. ეს ყველაფერი ერთმანეთთან კავშირშია, ამიტომ ეს კავშირშია ჩვენი შვილების უსაფრთხოებასთან, თქვენს უსაფრთხოებასთან. ამ ყველა მიზეზის გამო არ შეიძლება, რომ ივანიშვილი დარჩეს ხელისუფლებაში.
-ჩემთვის ძალიან გამაოგნებელი სქემაა, მართალი გითხრათ. დასაჯერებლად რთულია-მეთქი, ვერ ვიტყვი, იმიტომ რომ ივანიშვილი და ფულის გათეთრება ერთმანეთისგან შორს არასოდეს არ მდგარა, მაგრამ პრაქტიკულად თქვენ ახლა ყვებით შემდეგ ისტორიას, რომ: აშშ-ს ტერიტორიაზე დეპუტატ შალელაშვილის შვილის მეშვეობით და რუსი ჰაკერების მონაწილეობით ხდებოდა ფულის მოპარვა, მერე ხდება ამ ფულის გადმოდინება საქართველოს ტერიტორიაზე, მისი დალექვა ივანიშვილის კუთვნილ პარტნიორობის ფონდში, რომელსაც გიდასტურებთ, რომ აქვს ძალიან დიდი კაპიტალი, მაგრამ დღემდე არავინ არ იცის, ეს კაპიტალი საიდან მოდის და არის სრულიად არაგამჭვირვალე და ამ 2 მილიარდის მეშვეობით პრაქტიკულად ხდება საქართველოს შესყიდვა, იმიტომ რომ ჩვენ ვიცით, რომ ხდება ამ ფულის ინვესტირება და დაბანდება ძალიან მნიშვნელოვან სტრატეგიულ ობიექტებში. პარალელურად შალელაშვილი იღებს ხელშეუხებლობის გარანტიებს და ეს არის სწორედ დეპუტატის მანდატი, მას შეუძლია თავისუფლად გადაადგილება, სისხლის სამართლის იმუნიტეტი აქვს და ა.შ და პარალელურად ჩნდება ბიტკოინების ქარხანაც, რომელიც ყველასთვის ცნობილია, რომ ზღვარზეა დღეს ბიტკოინების ბიზნესი აკრძალვის, იმიტომ რომ ფულის გათეთრების მანქანაა პრაქტიკულად და ეს ფულის ემისიაა, ოღონდ სხვანაირად გაკეთებული. ჩვენ ახლა ვხატავთ ძალიან სერიოზულ, საერთაშორისო მაქინატორულ სქემას, რომელშიც არის ჩაბმული საქართველოს პარლამენტის წევრი და საქართველოს არაოფიციალური მმართველი და მმართველი პარტიის უკვე ოფიციალური თავმჯდომარე ბიძინა ივანიშვილი. მე სწორად გავიგე ის, რაც თქვენ ახლა მოყევით?
-თქვენ ბევრად უკეთესად ახსენით ეს ყველაფერი და მინდა ამას დავამატო შემდეგი: ეს 2 მილიარდი არ არის, იმიტომ რომ 2 მილიარდი მოიპარეს დადასტურებულად, ამერიკის მართლმსაჯულებამ დაადასტურა. 400 მილიონი დოლარი აანაზღაურა, ახლა ის იმყოფება ფედერალური გამოძიების ქვეშ ამერიკელების და გრძელდება ეს გამოძიება. იქ იმყოფება მისი კავშირები რუსულ სპეცსამსახურებთან, მაგრამ ყველაფერ ამის მთავარი არის, რომ შალელაშვილი კი არ დაიცვა, ბიძინა ივანიშვილის ე.წ დაბრუნება პოლიტიკაში, ის არსად არ წასულა, უკავშირდება იმას, რომ ის აპირებს საქართველოს პრეზიდენტად კენჭისყრას, იმიტომ  რომ მას მიაჩნია, რომ პრეზიდენტის მანდატი დაიცავს მას საერთაშორისო გამოძიებიდან, რომელიც სრულიად გარდაუვალია. ფრანგებს უკვე აქვთ აღძრული საქმე.
-საფრანგეთის იურისდიქციაც უნდა მოიხსნას მაშინ. ხომ გესმით, რომ ეს ასე უნდა მოხდეს.
-არ ვადასტურებო და უარყოფს? აბა, ჰკითხეთ ელჩს. საფრანგეთის ელჩი, რომელიც უზის ჯიბეში წინა ელჩი, რომელიც ახლა მისი მრჩეველია, ფურნიე, იძახის, მე ამას არ ვადასტურებო, მაგრამ მართლმსაჯულება საფრანგეთში არის დამოუკიდებელი. აბა ჰკითხეთ, შემდეგ ჯერზე დაუსვით კითხვა ამ არცთუ ისე დიპლომატიურ ელჩს, რომელიც თურმე აღშფოთებული იყო ჩემი განცხადებით, უარყოფს ის თუ არა, რომ ივანიშვილის წინააღმდეგ არის აღძრული საქმე? ვერ უარყოფს. არ დაადასტურებს, მაგრამ ვერც უარყოფს, იმიტომ რომ საქმე არის აღძრული, მაგრამ ამერიკაშია მთავარი გამოძიება და ამერიკაში თუ ერთხელ აღძრეს საქმე, ვერ გამოძვრები იქედან. 
-მითუმეტეს ფულის გათეთრებასთან დაკავშირებით, ეს არის ამერიკელების საყვარელი თემა მსოფლიო მასშტაბით.
-მალაიზიაში ზუსტად ასეთ საქმეზე ახლა დააყუდეს პრემიერი და სვამენ ციხეში და ამერიკელებმა ამაში გადამწყვეტი როლი ითამაშეს, ასე რომ მალაიზია ბევრად უფრო ძლიერი და მდიდარი ქვეყანაა, ვიდრე დღევანდელი საქართველო. 
-არა, ბატონო მიშა, ამას საქართველოს იურისდიქცია საერთოდ არ დასჭირდეს შეიძლება, იმიტომ რომ ამერიკელები ფულის გათეთრების გამოძიების დროს მათ ტერიტორიაზე 1 ტრანზაქცია მაინც თუ არის განხორციელებული, საკუთარ იურისდიქციას მიაწერენ და სულ არ არის გამორიცხული, თუ ეს სქემა დანამდვილებით ასეა, ივანიშვილი სხვა იურისდიქციის დაინტერესებაში აღმოჩნდეს. 
-ივანიშვილი ახლა იბრძვის საკუთარი ტყავის გადარჩენისთვის. ჩვენ მას არ უნდა მივცეთ ამის საშუალება, იმიტომ რომ თუ ის გადარჩა, ყოველ მეორე ქართველ პენსიონერს აქვს ბანკის ვალი, 11 000 სტატუსშეჩერებული სტუდენტია მარტო თბილისში, იმიტომ რომ ვერ იხდის, იმიტომ რომ არ არსებობს ჩვენი საბანკო სისტემა, რომელიც დაიცავს. ის, რომ მათ ახლა მიიღეს ახალი რეგულაციები, რომლითაც მოსახლეობის 70%-ს უარს ეუბნებიან თუნდაც განვადებით მაცივრის ყიდვაზე, იმიტომ რომ ეს უკვე დიდ ბანკებს აღარ აინტერესებთ, ხალხი აღარ აინტერესებთ. ხალხი პირდაპირ გადაუყარეს ახლა ლომბარდს. ხალხს ეუბნებიან, რომ მიმართეთ ლომბარდს. ბანკები თქვენ აღარაფერს აღარ მოგცემთ. ბანკებისთვის თქენ ხალხი აღარ ხართ. საერთაშორისო ბანკები გააგდეს, "სოსიეტე ჟენერალი" რუხაძესთან ერთად გააგდეს და წარმოიდგინეთ, ყოველ მეორე პენსიონერს აქვს მათი ვალი. 600 000-მა ქართველმა მიმართა შარშან ლომბარდს და მათი აბსოლუტური უმრავლესობა არის ახალგაზრდობა. ისე გათავხედნენ, რომ ირაკლი რუხაძე, რომელიც ძარცვავს ივანიშვილთან ერთად საკუთარი ბანკების მეშვეობით საქართველოს მოსახლეობას, მიმართა ყველაზე ძვირადღირებულ იურისტებს ჰოლანდიაში, მე მიჩივის იმაზე, რომ მე ამაზე ვლაპარაკობ და უნდა, რომ სანდრას მამას წაართვას სახლი, იმიტომ რომ სანდრას ქონება ითვლება ჩემს ქონებად და სანდრას პენსიონერი მამა უნდა დატოვოს სახლის გარეშე, თურმე აქ მომწონსო და მანდ რომ არ ვაკრიტიკო. ნურას უკაცრავად, უნდა ვუთხრა ამ არარაობას რუხაძეს, ამ ალფონსს, რომელმაც მთელი ქონება გააკეთა მოტყუებით და სხვა ადამიანების გადაგდებით, მათ შორის პირადი მანიპულაციებით. ახლა ამას აკეთებს ივანიშვილთან ერთად. არ გამოგივათ არაფერი. თითოეული თქვენგანი იძულებული იქნება, დათმოს ეს, იმიტომ რომ ივანიშვილის ქონება რა არის? -, 1 ლარად აღებული ბათუმის პორტი, მიტაცებული ლაზიკის პორტი, თბილისის ცენტრი მიტაცებული მთლიანად, უფასო ელექტროენერგია, საერთაშორისო ფულის რეცხვა. ყველაფერი ეს არის დანაშაულებრივი აქტივები. დანაშაულებრივი აქტივები ქართული სახელმწიფოს მიერ სამართლის ფარგლებში იქნება ჩამორთმეული და იქნება შეტანილი არა მის თანაინვესტირების ფონდში, არამედ იქნება შეტანილი იმ საკრიზისო ფონდში, რომლითაც ჩვენ 2 წლით გავუყინავთ საბანკო დავალიანებას ყველა საეჭვო ვალზე. ჩვენ ამ სერტიფიკატების გაცემას ვიწყებთ მომავალი კვირიდან. ჩვენ გადავახდევინებთ ხალხს, ვინც აიღო ვალი ძველი კურსით, ჩემი პრეზიდენტობის დროინდელი სავალუტო კურსით, 1.65 გადახდა ვალების. მე მინდა ვუთხრა ყველა ბანკებს: იქნება 1 და 65. 
-ეს სიახლეა. დღეს განწყობილი ხართ, ბატონო მიშა, რომ ძალიან ბევრი ახალი რამე თქვათ ნიუსურად. პირველ რიგში მაინტერესებს, მემარჯვენე პოლიტიკოსი, რომლის დროსაც აყვავდა პრაქტიკულად საბანკო სისტემა მმართველობის დროსაც, რატომ ესხმით ბანკებს? რა გახდა დღეს ამის მიზეზი, რა შეიცვალა? თქვენს დროსაც საბანკო სისტემა იყო ყველაზე უფრო განვითარებული ბიზნესი საქართველოში, ეკონომიკის მძლავრი სეგმენტი და ეს მნიშვნელოვანწილად უკავშირდება იმ რეფორმებს, რომლებიც ენმ-ის დროს გატარდა. დღეს კიდევ უფრო წინ წავიდა ეს სეგმენტი. რატომ ესხმის მემარჯვენე მიხეილ სააკაშვილი თავს საბანკო სექტორს?
-მოდით, ვილაპარაკოთ ციფრების ენით. 2012 წლის ანუ ჩემი მთავრობის ბოლო წლის შემდეგ ბანკების კაპიტალიზაცია გაიზარდა 3-ჯერ. ეს თავისთავად არ იქნებოდა პრობლემა, საქართველოს ეკონომიკაც რომ გაზრდილიყო სამჯერ, იმიტომ რომ ჩემი პრეზიდენტობის დროს საქართველოს ეკონომიკა გაიზარდა 4-ჯერ. ახლა ეკონომიკა არ გაიზარდა, მაგრამ ბანკების მოცულობა მიმოქცევის გაიზარდა სამჯერ და სუფთა მოგება 2015 წლის შემდეგ გაიზარდა ზუსტად 8-ჯერ. ეს არის არარეალური ციფრი.
-არაჯანსაღი პროპორციაა, გეთანხმებით. რა არის ამის მიზეზი, როგორ ფიქრობთ?
-ეს არის ის, რომ მოხდა მონოპოლიზაცია ბანკების. ივანიშვილმა ხაზარაძეს გაუცვალა თბილისის ცენტრის კონტროლში და ლაზიკის პორტში შეამხანაგებაში და წამოიღო მისი ბანკის სერიოზული აქციები. რუხაძესთან ერთად რაზე მოილაპარაკეს, ნუ, ერთად გაძარცვეს ჯერ პატარკაციშვილის მეუღლე და მერე წამოიღეს ეს ქონება „იმედის“ კონტროლში და ერთმანეთთან პოლიტიკურ ურთიერთობაში გადაცვალეს ეს ყველაფერი. გილაურთანაც მშვენივრად გარიგდნენ. იცით, რომ ირაკლი გილაური არის ნიკა გილაურის ძმა, მაგრამ მისი პირადი ქონება არის 100 მილიონი დოლარი და მინდა ვაღიარო, რომ ჩვენ დროს დაიწყო ფულის გაკეთება, მაგრამ ასეთი ხელფასები, როგორიც ახლა აქვს - წელიწადში 6, 7 და 10 მილიონი დოლარი.
-ბანკირები რომ ფულს აკეთებენ, რატომ არის ეს ცუდი?
-უკაცრავად, ვის ხარჯზე აკეთებენ? წარმოუდგენელი რაოდენობის ხალხს წაართვეს ანგარიშები, სახლები, ქონება, ყველაფერი, მაცივარი და ტელევიზორი. 6 მილიონი დოლარი ხელფასი საქართველოსნაირ ქვეყანაში. რაზე ვლაპარაკობთ? 6 მილიონი დოლარი ოფიციალურად გამოწერილი ხელფასი 1 ბანკის დირექტორს.
-თქვენ როგორ აპირებთ ამის კონტროლირებას?
ეს რომ იყოს ვიღაც საერთაშორისო მასშტაბის ბიზნესმენი, მას რომ ჰქონდეს ფილიალები ლონდონში, პარიზში, კუალა ლუმპურში, გავიგებდი, მაგრამ ეს 6 მილიონი დოლარი არის ნაშოვნი საქართველოს პენსიონერების ხარჯზე. მალაიზიაში რომ ცხოვრობდეს, ღმერთმა ხელი მოუმართოს. არსებობს ბილ გეითსი და ასეთი ხალხი. იყოს ქართველი ბილ გეითსი და ჰქონდეს 100 მილიონი და 500. ეს ყველაფერი არის საქართველოში ნაშოვნი. 
-როგორ აპირებთ ამის კონტროლირებას, თუ ხელისუფლებაში დაბრუნდით? რას ფიქრობთ? დაადგენთ ზედა ზღვარს თუ რა მოდელით აპირებთ საბანკო სისტემასთან, მოდი ტერმინ ანგარიშწორებას არ ვიტყვი, მაგრამ კონტროლირებას, ჩარჩოებში ჩასმას... რამე ანალოგები არსებობს განვითარებული ევროპის ქვეყნებში ან აშშ-ში? ხელფასებს დაარეგულირებთ, შემოსავლებს საპროცენტო განაკვეთის ზღვარს დაადებთ თუ როგორ აპირებთ ამაზე ყველაფერზე მუშაობას?
-წესრიგის დამყარებას შემდეგნაირად. პირველი, უნდა აეკრძალოს ბანკს არასაპროფილო ბიზნესებში მონაწილეობა. ეს ნიშნავს იმას, რომ დღეს კლიენტის ანგარიშზე სრული წვდომა აქვთ, ხედავს, სადმე თუ გაფაჩუნდა რამე მოგება, შედის, აკრედიტებს. მერე მოაქვს მთელი ბიზნესი უკიდურესად სარფიან პირობებზე. პრაქტიკულად დაკავებულია რეიდერობით, შიდა ინფორმაციით ქონების მიტაცებაზე....
-მაგას ინსაიდერული ინფორმაციის გამოყენება ჰქვია და დანაშაულია.
-ჩვენთან ყველაზე დიდი პრაქტიკაა, ეს უნდა აიკრძალოს კატეგორიულად, ბანკებს უნდა აეკრძალოს არასაპროფილო ბიზნესებში შესვლა, ეს ერთი, მეორე უნდა ყველაფერი უნდა გაკეთდეს, რომ საბანკო განაკვეთი დაიწიოს, ზემოგებების ხარჯზე. უნდა დაწესდეს ზედა ზღვარები ხელფასების, უნდა გაკონტროლდეს საგადასახადო სისტემის მეშვეობით ზედა მოგებები და ეს უნდა აისახოს ხალხის საბანკო განაკვეთებებზე, ეს არის მნიშვნელოვანი. მესამე, ეს არის გამჭვირვალეობა სისტემის, კონკურენცია. მათ ხომ გაყარეს საერთაშორისო ბანკები, სოსიეთე ჟენერალი, რუხაძემ გაადო სოსიეტე ჟენერალი, მერე ლიბერთი ბანკი, ლიბერთი ბანკი წაიღო ქართუმ და პრაქტიკულად ერთ ხელში მოხვდა, როცა ერთ ხელშია, ამის გაკონტროლება შეუძლებელია. როცა იქნება დიდი კონკურენცია, როცა იქნება საერთაშორისო კაპიტალი, როცა იქნება ქართული მრავალი სუბიექტი და არა სამი სუბიექტი, როგორც ახლა არის, როდესაც მცირე და საშუალო ბიზნესი დააკრედიტებს ერთმანეთს და ეს შესაძლებელია პირდაპირ დაკრედიტირების გზით, თუ ახალ ტექნოლოგიებს ვიყენებთ, ბლოკჩეინი კი არ უნდა გამოვიყენოთ, ეს არის ბიზნესების ურთიერთდაკრედიტება. ამაზე ჩემი სქემა მაქვს, ძაან ადვილი, რომელიც საბანკო სისტემას საერთოდ გვერდზე გაწევს და საბანკო შუამავლის, ამ ხორცმეტის, ამ მევახშის გარეშე დააკრედეტებს მეორე ბიზნესს.
-რა დავალიანებების გასტუმრებას  იწყებთ სააკაშვილის დროინდელი კურსით?
-ივანიშვილი ხომ არის საერთაშორისო სავალუტო აფერისტი? მან ითამაშა კურსზე და საუბარია იმაზე, რომ ამ საბანკო კურსით, რომელიც იყო ჩემს დროს, მან სპეციალურად კურსი დაწია, კურსებზე თამაშზე გააკეთა უამრავი ფული, მაგის მეტი არაფერი არ იცის მაგ კაცმა, სრული კონტროლია და წინასწარ იცის, ხვალ, როცა იცი, რომ კურსი დაეცემა ან მოიმატებს, შეგიძლია დღეში გააკეთო მილიონი და 2 მლნ დოლარი, თუ ამის გამოყენებას აპირებ. მე ცხოვრებაში არაფერი არ გამომიყენებია და იმიტომ ვარ, სადაც ვარ და როგორც ვარ. მას მე სულელი ვგონივარ, რომ ამას არ ვაკეთებ. თვითონ აკეთებს. დასცა საბანკო კურსი და პრაქტიკულად ხალხის ჯიბიდან ამოაცალა ეს ფული, როგორც ყველა სხვა მაქინაციებიდან აცლის ხალხის ჯიბიდან ფულს. ამიტომ ჩვენ უნდა ვთქვათ კონკრეტულად, რომ არის ფონდი და როგორც უნგრეთში იქნა, კურსი, როდესაც აიღეს ეს კრედიტები ვალუტაში იყო 1,65, ახლა არის 2,50 თუ რაღაც, უნდა დავუბრუნდეთ იმ კურსის თემას, როცა აიღო 1,65-ით, ეს არის სახლების კრედიტები, ბიზნესების კრედიტები, უნდა გაისტუმრონ 1,65-ით. ეს არის და ეს. ეს არის ძალიან ადვილი და ზუსტად მეორე დღეს დავიწყებთ ამის გაკეთებას, როცა ივანიშვილი ჩამოშორდება თავის საცივებით... ეეე... საცეცებით საქართველოს ეკონომიკას. რაც შეეხება უსამართლო ვალების რეესტრს,  ამის აღრიცხვას გავაკეთებთ და თითოეულ ადამიანზე გავცემთ სერთიფიკატს, რომ ჩვენ ნამდვილად დადასტურებულია, რომ ეს არის უსამართლო ვალები, უნდა გამოცხადდეს, რომ ეს არის 2 წლიანი მორატორიუმი გასტუმრებაზე და 2 წლის შემდეგ უნდა გაისტუმროს ძველი კურსით და ახალ კრედიტს თუ აიღებს, უნდა აიღოს გაწეული განაკვეთებით....
-ამბობთ, რომ ობლიგაციის მსგავს დოკუმენტებს გამოუშვებთ, რომელიც ხელისუფლებაში მოსვლის შემთხვევაში პრაქტიკულად განაღდებადი დოკუმენტები იქნება, დაახლოებით ამას ამბობთ ახლა თქვენ. ამის რეალისტობა დათვლილი გაქვთ? ძალიან დიდი თანხები შეიძლება ეს დაჯდეს, საიდან მოდის ეს თანხები?
-მე ჯერ არაფერი არ მითქვია ჩემი ხალხისთვის, რაც არ გამიკეთებია. ჩვენი დაპირეებები ვარდების რევოლუციის წინ იყო იმის მეასედი, რაც მერე გავეკეთეთ...
-სამაგიეროდ ივანიშვილს ჰქონდა  წინსაარჩევნოდ ზუსტად მსგავსი დაპირება და ხალხს ახსოვს, ეს დაპირება როგორ შესრულდა, უფასო ფულთან დაკავშირებით.
-ძველი ებრაული ანდაზაა, რომ ოცნება ფუნთუშაზე მხოლოდ ოცნებაა და არა ფუნთუშა. მე თავიდანვე ჩემს ხალხს ამის შესახებ ვეუბნებოდი, რომ ეს კაცი არის ააფერისტი. ფული რომ აქვს, ფული იმიტომ აქვს, რომ  სხვას წაართვა. მე ფული რომ არ მაქვს და ახლაც არ მაქვს პრეზიდენტობის შემდეგ, იმიტომ, რომ არაფერი არ წაგართვით...
-მე ახლა მიჭირის კალკულაცია ამ ყველაფერის, მაგრამ ძალიან მაღალი მასშტაბია უკვე.
-ჩვენ დავასრულებთ ძარცვას და მოვიყვანთ ახალ ხალხს. თქვენ თქვით დაბრუნება ხელისუფლებაში. რა დაბრუნება? ვერავინ ვერ დაბრუნდება. საერთოდ ახალი ხალხი უნდა მოვიდეს. თქვენ გგონიათ, რომ ძველი სახეები, რომლებიც თავის დროზე, ჩვენს დროსაც ცოტა „გასუქდნენ", ეს შეიძლება ჩემს თავზეც ვთქვა, ახლა მოვიშორე ეს ჭარბი წონა... ის ხალხი, რომელიც გაბიუროკრატდა, ის უნდა დაბრუნდეს? არსად არ უნდა დაბრუნდეს, უნდა მოვიდეს ახალი ხალხი.
-ვინ, ვინ?
-საერთოდ ახალი ხალხი. დღეს ივანიშვილმა საქართველო დააყენა საერთო განადგურების წინ. საქართველოს მთავრობის მონაცემებით საქართველოს მოსახლეობა 750 000-ით შემცირდა. პროგრამით, რომლიც წარდგინეს საერთაშორისო ორგანიზაციებში ვარაუდობენ, რომ 2030 წლისთვის ანუ იმ დროისთვის, სანამ ივანიშვილი გვპირდება, რომ იქნება ხელისუფლებაში, სანამ მას არ გადააბარებს ბერას, კიდევ მლნ-ით შემცირდება საქართველოს მოსახლეობა. ეს არის მათი პროგნოზი. ისინი კარგს არაფერს არ გვპირდებიან, ჩვენი სიტუცია არის ძალიან კონკრეტული...
-ივანიშვილი 2030 წლამდე... ძალიან შორს წახვედით, პირდაპირ გავდივარ სტუდიიდან, თუ ეს რეალისტურია.
-თუ არაფერს არ გავაკეთებთ, სრულიად რეალისტურია. ჩვენ უნდა შევქმნათ ქართველი ერის თავდაცვის ორგანიზაცია. ქართველი ერის თავდაცვა. ეს არის თავდაცვა ჩვენი შვილების, რომლებიც გადიან და არ ვარ დარწმუნებული, რომ  მათ უკან არ მოასვენებენ, ეს არის თავდაცვა უცოდინრობისგან... 25% ჩაიჭრა სკოლის გამოცდებში, ჩვენს დროს 7% იჭრებოდა, ივანიშვილმა გაწირა მთელი თაობა უცოდრობისთვის. ამ სიტუაციაში უნდა შეიქმნას ქართველი ერის თავდაცვის ორგანიზაცია, დემოგრაფიული თავდაცვის, ფიზიკური თავდაცვის, სამოქალაქო თავდაცვის, დემოკრატიის თავდაცვის, სამართლებრივი თავდაცვის. ეს უნდა იყოს მშვიდობიანი ორგანიზაცია. ჩვენ  ივანიშვილს ვერ მოვუგებთ ფულით, პარტიული სტრუქტურებით, ვერ მოვუგებთ კოორდინატორებით, მაყვალა დეიდებით და ელგუჯა ბიძიებით, რომელიც მას ჰყავს ასიათსი და უხდის ყოველ არჩევნებზე, რომ 10-10 კიდევ მოიყვანონ, ამით ვერ მოვუგებთ.
-როგორ მოვუგებთ?
-ჩვენ უნდა შევქმნათ ქართველი ერის ზეპარტიული თავდაცვის ორგანიზაცია.
-ვინ იქნებიან წევრები?
-დავივიწყოთ პარტიები. უნდა შევქმნათ 5-5 კაციანი ჯგუფები. ყველა 5-კაციან ჯგუფს უნდა ჰყავდეს სამოქალაქო მეთაური და რა არის  ეს 5 კაციანი ჯგუფი? ეს არის ადამიანი სმარტფონით, ერთი მაინც უნდა იყოს, ვისაც აქვს სმარტფონი, შეუძლია მსოფლიოსთან დაკავშირება და ვიდეოების გადაღება და ინფორმაციის გაცვლა, ერთი ადამიანი, რომელიც დაარიგებს პლაკატებს და გაზეთებს, ერთი ადამიანი, რომელიც იქნება მანქანის მძღოლი, ერთი ადამიანი, რომელიც იქნება კონტაქტის სხვა ჯგუფებიდან ჯგუფის სამოქალაქო მეთაური. საქართველო უნდა გაიყოს ასობით და ათასობით 5-5 კაციან ჯგუფებად, ჩვენ არ გვჭირდება პარტიული ლიდერები ამისათვის, არ გვჭირდება ძველი თანამდებობის პირები, არ გვჭირდება მთელი პატივისცემის მიუხედავად რომელიმე ტელევიზია, მათ შორის თქვენი მაგარი ტელევიზია, გვჭირდება სმარტფონი, პატრიოტი,  მოტივირებული 5-5 კაციანი ჯგუფები, რომლებიც შექმნიან წინააღმდეგობის ფრონტს ოლიგარქის მიერ საქართველოს განადგურების წინააღმდეგ, რომელიც გადაარჩენს საქართველოს, რომელიც ეტყვის თავის შვილებს, რომ მე ვარ მეთაური, მე ვარ  ლიდერი, სააკაშვილი კი არ არის ლიდერი, სააკაშვილისთვის კი არ ვიბრძი, გვარამიასთვის კი არ ვიბრძვი, ქიბროწაშვილისთვის კი არა, ვიღაცისთვის კი არა, მე ვამხელ ყველგან უსამართლობას, მე ვაჩვენებ გაქსუებულ ჩინოვნიკს, ვაჩვენებ ატკატებს როგორ აკეთებენ ტენდერებზე, ვაჩვენებ როგორ აყალბებენ ინფორმაციას სასამართლოებში და სტატისტიკის ბიუროებში, ვაჩვენებ როგორ გვძარცვავენ ბანკები, ვაჩვენებ რატომ არის გარიცხული ამდენი ადამიანი უნივერსიტეტებიდან სწავლის გადაუხდელობის გამო, ვაჩვენებ ივანიშვილმა როგორ გააქცია საქართველო საყოველთაო დასაცინ ობიექტად მთელს მსოფლიოში...
-ვის უნდა აჩვენოთ ეს? საქართველოს მოსახლეობის ინფორმირებაზეა საუბარი?
-დანარჩენ ქართულ საზოგადოებას ვეტყვით, რომ ეს 5-5 კაცი დავამარცხებთ მის სისტემას, თავისი საერთაშორისო აფერისტებით, მაფიით, შალელიშვილებით, თავისი რუხაძეებით, მაყვალა და ელგუჯებით, კოორდინატორებით, რომელიც ყიდიან დღეში 4 თეთრად, რასაც ისინი იღებენ იმისათვის, რომ საქართველო გაანადგურონ. თითოეული კოორდინატორი ივანიშვილის, რომელიც ყიდულობს ხმებს, ანადგურებს საქართველოს და თავი შვილებს და შვილიშვილებს ანადგურებს ხომ? ამ ხალხს დავამარცხებთ ჩვენი ორგანიზებით, მხოლოდ იმით, რომ სრულიად დეცენტრალიზებული ჯგუფები იქნება, ცალ-ცალკე ვერავის ვერ გაუსწორდებიან, ვეტყვით, რომ ბევრნი ვართ, ვეტყვით, რომ ვემზადებით არჩევნებისთვის, რომ არ გავაყალბებინებთ არჩევნებს, ამ კაცმა ამას წინათ გადაწერა მთელი საქართველოს სტატისტიკა, უკანა რიცხვით გააყალბა საქართველოს სტატისტიკა.
- ამ ყველაფერს როდის იწყებთ? რა რესურსით? თქვენ სად ხართ ამ დროს?
-დღეს. აგერ ვდგევარ და კამერის უკან დგას რამდენი ჩემი თანამებრძოლი ქართველი, რომლებიც აქ არიან, ამ დღეებში ჩავდივარ ვარშავაში, იქ ჩამოდის რამდენიმე ასეული კაცი, მერე იქ ჩავალ რამდენიმე ასეული კაცი, მაგრამ ჩემთან ჩამოსვლა არ არის საჭირო... დღევანდელი მიტინგი მე ხომ არ გამიკეთებია, ზვიად კუპრავა იყო, რომელიც 10 დღე ჩასვეს იმის გამო, რომ რუსეთის აგენტი გახარია ამხილა რუსეთთან კავშირებში, გახარიამ შური იძია და 10 დღე იჯდა. ზვიად კუპრავას აქვს პირადი მოტივაცია. პირადი მოტივაციით შეკრიბა დღეს ხალხი სარალიძის დასაცავად, თვითონ იყო ამ სისტემის მსხვერპლი. მას არ სჭირდება  პარტიული კუთვნილება, ჩვენ პარტიულ კადრებზე კი არ უნდა ავაგოთ სისტემა. ბევრი პარტია ჩამოვიდა აქ, ზოგია 5 კაციანი, ზოგი 5 000 კაციანი, ზოგი მრავალათასიანი, როგორც ენმ, მაგრამ ვერავინ ცალ-ცალკე ვერ გააკეთებს. ჩვენ  ვერ ვიბრძოლებთ ძველი სისტემით. ჩვენ გვჭირდება 5-კაციანი მოქმედების ჯგუფები. ოცნება დამთავრდა, უნდა ვიმოქმდოთ ერთად, დამთავრდა ნაცარქექიობა, ოცნებობა და ა.შ. ქოცნება თურმე ჩეხურ ენაზე ყოფილა თურმე ნაბახუსევი, პახმელიე. უნდა გამოვიდეთ ამ მძიმე პახმელიიდან, ნაბახუსევიდან, ჩვენ უნდა შევქმნათ მოქმედების 5-კაციანი ჯგუფები და ესეთი ჯგუფები საქართველოში იქნება ათობით ათასი. ისინი ყველა თავის სამუშო ადგილზე, ყველგან, ახალგაზრდებიც, უფრო უფროსი ადამიანები, სხვდასხვა კაცები და ქალები, განსაკუთრებით ქალების აქტიურობა იქნება მნიშვნელოვანი, რომელიც იბრძოლებს თავის თავისთვის და ამას ჩვენ ასიმეტრიული ბრძოლით, ამ ტაქტიკით, რომელიც იქნება მშვიდობიანი, მაგრამ  ეს იქნება ქართველი ხალხის თავდაცვა.  საქართველოს ახლა არ სჭირდება პარტული პოლიტიკა და საარჩევნო პოლიტიკა. საქართველოს სჭირდება თავდაცვა ეგზისტენციალური საფრთხისგან, რადგან საქართველო, როგორც ქვეყანა, შეიძლება გაქრეს. 5 წლის განმავლობაში, ჩემი მთავრობის 8 წელიწად-ნახევრიდან საქართველო იყო მსოფლიო ბანკის მონაცემებით მსოფლიოს ნომერ პირველი რეფორმატორი. გუშინ იყო საქართველოს დამოუკიდებლობის დღე. ჩემი გული იყო თბილისში. მსოფლიოს ნომერ პირველი რეფორმატორი ვიყავით. 200 ქვეყანაა მსოფლიოში, 200-მდე, ბევრად უფრო მდიდარი და გამოცდილი. ჩვენ ვიყავით ნომერ პირველი რეფორმატორი მსოფლიო ბანკის მონაცემებით. საქართველო გაბანძდა იმ დონემდე, ყველა რადარიდან ჩამოვარდით, ჩემი ამბიცია არის, რომ საქართველო დაბრუნდეს მსოფლიოს საუკეთესო ქვეყნების რიგში. საქართველო ისევ იქნება მსოფლიოში საუკეთესო ქვეყანა. ამ კაცმა შეასრულა მისია, რომ გაგვაბანძა, გაგვანადგურა, მაგრამ ბოლომდე ამ საქმეს არ მივაყვანინებთ. საქართველო დარჩება რუქაზე და ისევ გახდება მსოფლიოში წამყვანი ქვეყანა. ეს არის ჩემი გლობალური ამბიცია, მაგრამ ჩვეულებრივი ადამიანისთვის ეს ნიშნავს იმას, რომ ის დაიხსნის თავს გაჭირვებიდან, მას გაუჩნდება პერსპექტივა, ლუკმა პურის ფული, აღარ ექნება მუდმივი მცდელობა, დატოვოს საქართველო,  სადაც გაიხედავ მარჯვნივ-მარცხნივ, დადიან ქართველები სამუშაოს ძებნაში გამწარებულები, გაუბედურებულები და უკან აღარ უნდათ გახედვა საქართველოსკენ. მე მინდა, მათთან ერთად დავბრუნდე, ისინი დავაბრუნოთ და  ხალხი დავარწმუნოთ, რომ საქართველოში გვაქვს მომავალი. ივანიშვილმა სწორად განსაჯა - არ შეიძლება, საქართველოში ერთდროულად ვყოფილიყავით ივანიშვილი და მე, მაგრამ მისი საქმიანობის 6 წლის თავზე ვუთხრათ: საქართველოში არ შეიძლება, იყოს ივანიშვილი და ქართველი ხალხი ერთდროულად. საქართველოში იქნება ან ივანიშვილი თავს შალელიშვილიანად და მსოფლიო სინდიკატის აფერისტების ან იქნება ქართველი ხალხი. ის ჯერ-ჯერობით გეგმაზომიერად დევნის ქართველ ხალხს. ან ქართველი ხალხი ან ივანიშვილი.
-რატომ ამბობთ, რომ საპრეზიდენტი არჩევნების კვალდაკვალ შეიცვლება ხელისუფლება? ეს ნიშნავს, რომ საპრეზიდენტო არჩევნები დაასრულებს ივანიშვილის მმართველობას?
-საპრეზიდენტო არჩევნები, რომელსაც შეეცდება, რომ გააყალბოს და დაამკვიდროს თავის საკუთარი... არ მივცემთ ამის საშუალებას და მისი მარცხი მისცემს ჩვენს ხალხს იმ იმედს, რომ ყველაფერი დანარჩენის მოგება შეიძლება და შემდეგ საპრეზიდენტო არჩევნების კვალდაკვალ ვაიძულებთ ამ აფერისტების ბრიგადას, რომელიც მაგ დროისთვის, როგორც კი წააგებს არჩევნებს, იქნება მთლიანად ჩამოშლილი, დანიშნონ საპარლამენტო არჩევნები, შევცვლით მთავრობას, მოვიყვანთ საერთოდ ახალ ხალხს, ახალ პრემიერ მინისტრს, საერთოდ ახალი ადამიანი იქნება, ახალი ხალხი იქნება, არაპარტიული...
-თქვენ არ იქნებით ეს?
-არა, ეს იქნება ახალი ხალხი აბსოლიტურად. ეს უნდა იყოს, ახალი ხალხი. მე ჩემი ქვეყანა მინდა და არა თანამდებობა, რამდენჯერ უნდა ვიმეორო, თანამდებობა მქონდა ყველანაირი. უკრაინის პრემიერ მინისტრობაზე ვთქვი უარი ორჯერ. 
-საქართველოში თქვენი თანამონაწილეობით ხელისუფლების შეცვლის შემთხვევაში თქვენ არ განიხილავთ საკუთარ თავს საქართველოს ლიდერად?
-საქართველოს ლიდერი მხოლოდ შეიძლება იყოს ქართველი ხალხი. ჩვენ ეხლა საქართველოს გავყოფთ ათობით და ასობით ახალ ლიდერზე. ყველა ამ 5-კაციანი ჯგუფის ხელმძღვანელი იქნება ლიდერი, იქნება  მეთაური და მათგან ვინ იქნება ლიდერები შემდეგ მთავრობაში, ამას გადაწყვეტს ქართველი ხალხი. ჩვენ შევუწყობთ ხელს, რომ იყოს ახალი ხალხი. მე ძაან ვიმუშავებ იმაზე, რომ იყოს ახალი ხალხი. აღარ გვინდა უკან გახედვა. მე ძალიან მიყვარს ჩვენი სახელოვანი წარსული. რომ ვუყურებდი შეიარაღებულ ძალებს, მე ხომ მახსოვს პირველი აღლუმი, ფეხსაცმელები რომ არ ჰქონდათ და გველებს რომ ჭამდნენ ვაზიანის ბაზაზე. ძაან ვამაყობ, რომ ჩვენ  შევქმენით შეიარაღებული ძალები, ჩვენი 5-ჯვრიანი დროშით, ქრისტიანობას ებრძვიანო, ეს ბნელები რომ ამბობენ, ბაგრატი ვინ აღადგინა? 600 ეკლესია ვინ აღდგინა? 5-ჯვრიანი დროშა ვინ შემოიტანა? კონკორდატის ეკლესიას ვინ გააკეთა? მე გავაკეთე!
-ქართული ეკლესია არაპროპორიულად გამდირდდა და არაპროპორციულად გაძლიერდა, მაგასაც ამბობენ.
-თქვენ გაქვთ უფლება თქვენი აზრის, მაგრამ მე ერთი რაღაც ვიცი: ჩვენი ეროვნული ფასულობები ყოველთვის იყო ჩემი პრიორიტეტი და სახელმწიფო სიმბოლოები ყოველთვის იყო ჩემი პრიორიტეტი. ეს კაცი მოვიდა, რომ ყველაფერი გაანადგუროს, ყველა ინსტიტუტი გააბანძოს. რა დღეში ჩააგდეს ჯარი.
-ეს კაცი მოიყვანა მათ შორის საქართველოს ეკლესიამ. ჩვენ გვახსოვს „დაგმე მიშა“, ჩვენ გვახსოვს ეკლესიური მოღვაწეების აპოლოგია ივანიშვილის მხრიდან, ახლა შეიცვალა ეს სიტუაცია, მაგრამ გვახსოვს, როგორ იწყებოდა ეს ყველაფერი ხომ?
-დღეს გამოვიდა მიტინგზე მამა მიქაელ ასათიანი. ეს კაცი გავიცანი პირველად, როცა იყო გლდანის ეკლესიის წინამძღვარი. სხვათაშორის, რომ იძახიან, ეკლესიებს ანგრევდა სააკაშვილიო, იგონებენ რას, რომ მამა ბასილ მკალავიშვილი, რომელიც არაფერი მამა არ იყო, იყო ჩვეულებრივი აფერისტი და ბანდიტი, რომლის განეიტრალებსაც ითხოვდა საქართველოს საპატრიარქო სრულიად სამართლიანად. ეს არის მორიგი სიცრუე, რომ ეკლესიებს ანგრევდნენ. რომელ ეკლესიებს ვანგრევდით?
-ფერიას მთა და გლდანის ეკლესია, ამ ორზე იყო ლაპარაკი ყოველთვის.
(ტექნიკური ხარვეზი)
გვარამია: დეპუტატ შალელაშვილთან დაკავშირებით რაც ახლა გავიგეთ, ძალიან მნიშვნელოვანია და უნდა გადავამოწმოთ. საიდან მოვიდა ეს კაცი, ეს შეკითხვები ყველას გვაქვს, რადგან არავინ არ ვიცით, ქართულ პოლიტიკაში კი არა ქართულ რეალობაში საერთოდ შემჩნეული არ ყოფილა არასდროს, ბინადრობის ცენზს რამდენად აკმაყოფილებს, ახლა უკვე ეს შეკითხვებიც გამიჩნდა. ხვალიდან ამას გადავამოწმებთ. მეორე - კამპანიურ სახეს მიიღებს ენმ-ს მხრიდან დარიგება სერთიფიკატების, რომელიც პრაქტიკულად იქნება ერთგვარი ვალდებულების აღება, ერთგვარი ობლიგაცია, რომელიც შეიძლება, განაღდდეს ხელისუფლებაში მოსვლის შემთხვევაში მიხეილ სააკაშვილის და მისი გუნდის და მესამე, რაზეც მან ისაუბრა -  ჩვენ არ გვინდა უკან გახედვა, ჩვენ ვაპირებთ მოყვანას ახალი სახეების ხელისუფლებაში.
-აღდგა კავშირი. მაინტერესებს, როდის ვიწყებთ ამას, მითხარით, რომ დღეს, მაგრამ თქვენი თანამონაწილეობის ფორმა რა არის? შეიძლება ვიხილოთ თუ არა სააკაშვილი ქართულ მიწაზე? მიუხედავად იმისა, რომ განაჩენი აქვს გამოტანილი, ემუქრება პატიმრობა და ა.შ.
-მინდა დავამთავრო მიქაელ ასათიანის თემა, იქ იყო მიქაელ ასათიანი, ღირსეული წინამძღვარი გლდანის ეკლესიის, ის შველიდა ლტოლვილ ბავშვებს, თვითონ სოხუმიდან არის და ახალგაზრდობას, მათ შორის სოციალურად დაუცველ ახალგაზრდობას და ესეთი ღირსეული ღვთისმსახური ბევრია საქართველოში, არის ბევრი უღირსიც. როგორც ყველა ორგანიზმში ესეა, მაგრამ ეს არ ნიშნავს იმას, რომ ჩვენ უმთავრეს ფასეულობებზე და სიწმინდეებზე ვთქვათ უარი, ეს ჩემთვის პრინციპული საკითხია.
ივანიშვილს უნდა ჩემი ხილვა ქართულ მიწაში. ის მიხილავს მე ქართულ მიწაზე. როდესღაც ყველანი მიწაში ვიქნებით, მაგრამ ის ივანიშვილი ამას ნამდვილად ვერ მოესწრება. რა თქმა უნდა, ის მიხილავს მე ქართულ მიწაზე. პოროშენკო ეხვეწებოდა მას, რომ ბორკილდადებულს ჩამოგიყვანო, ჩამოვიდა, შეხვდა ურეკში, დაპირდა რაღაცეები, მერე პარაშენკომ აღძრა ჩემზე საქმეები და როგორც ყოველთვის, დაემალა და გადააგდო. არ შეუძლება, არ მოიტყუოს და არ გადააფდოს. როგორც ცეცხლის, ისე ეშინია საქართველოში ჩემი ჩამოსვლის და რასიც ეშინია, ეს უნდა შევუსრულოთ, მაგრამ იმიტომ კი არა, რომ სააკაშვილს რაღაცა უნდა. არაფერი არ უნდა, მაგრამ კიდევ ერთხელ ვიმეორებ, ყველაფერი, რაც დავტოვე, უკვე შეიჭამა და განადგურდა.  გვინდა ჩვენ ახალი დოვლათი შევქმნათ, თუ გვინდა, რომ საქართველომ გამოჭამოს საკუთარი სხეული? გვინდა, ჩვენს ახალგაზრდობას ჰქონდეს პერსპექტივა, იყოს დაცული და სიბერეც მათ შორის იყოს ხალხის დაცული თუ გვინდა ის უბედურება, რაც ხდება? ამიტომ გვინდა თუ არა ქართველმა ხალხმა დაიცვას თავისი თავი ერთობლივი მოქმდების შედეგად თუ გვინდა, რომ ვიყოთ იმ ჭაობში ბოლომდე? ამ სიტუაციაში მე ჩემს ხალხს არ დავტოვებ გაჭირვებაში, ეს არ იწვევს არანაირ ეჭვს.
-ესე გვეუბნებით, რომ უნდა გელოდოთ ჩვენი კამერებით,  რომ ერთ მშვენიერ დღეს ივანიშვილმა დაგინახოთ ქართულ მიწაზე?
-ივანიშვილი დამელოდება თავის კამერით, თქვენ დამელოდეთ თქვენი კამერებით. უნდა, რომ კამერით დამხვდეს და მერე მიწაში აღმოვჩნდე. თქვენ დამხვდით კამერებით და ჩვენ ყველანი დავიბრუნებთ ჩვენს მიწას, დავიბრუნებთ ჩვენს ქვეყანას.  ჩემი ამოცანაა ქართველი ხალხის გამარჯვების ხილვა, რომელიც ვერ დაამარცხა პუტინმა, ვერ აიღო თბილისი, მთელი მსოფლიო დაგვიდგა, ჩვენმა მებრძოლებმა გამოიჩინეს წარმოდგენა.
-ქართველ ხალხს პუტინმა აარჩევინა ბიძინა ივანიშვილი სამაგიეროდ.
-ნიკა გილაური რას აკეთებს ახლა, თუ იცით? ნიკა გილაური არის უზბეკეთის მთავრობის მთავარ მრჩეველი ეკონომიკურ რეფორმებში. ვერა ქობალია იყო ინდონეზიის მთავარი მრჩეველი ეკონომიკურ რეფორმებში 2 წელი, 200 მლნ-იანი ქვეყნის და ახლა ჩამოვიდა და პროკურატურაში დაიბარეს ამ მართლა მათხოვრებმა და არარაობებებმა, იმის მაგივრად, რომ ხელის გულზე ატარებდეს, ამხელა გამოცდილება მიიღო ადამიანმა, თავის  დროზე რეებს ეძახოდნენ, ინდონეზიის მთავრობის მთავარი მრჩეველი იყო, ეს ხომ არ არის რიგითი მოვლენა? ალბანეთში ჩვენი ჯგუფი, აფრიკაში ყველაზე წარმატებული რეფორმა...რუანდა ლადო გურგენიძის სახელს უკავშირდება, უკრაინაში ნახევარი მთავრობა ლამის ჩვენ დავაკომპლექტეთ.
-შეიძლება ეს ხალხი ვიხილოთ საქართველოს მთავრობაში ხელახლა?
-მათი გამოცდილება აუცილებლად გასაზიარებელია, მაგრამ ჩვენ გვჭირება ახალი ხალხი.
-ახალი საპრეზიდენტო კანდიდატიც ხალხიდან იქნება?
-ეს უნდა იყოს პირველ რიგში ხალხის წიაღიდან. საპრეზიდენტო კანდიდატი არის ერთ-ერთი მნიშვნელოვანი მომენტი ჩვენი ბრძოლის, მაგრამ ეს არ არის ერთადერთი. როცა თქვით მე სად ვიქნები, მე ვიქნები თანასწორი თანასწორთა შორის. მეც შევქმნი თუ საჭიროა 5 კაციან ჯგუფს და სადაც საჭიროა, ამ ჯგუფის მეთაურიც კი არ ვიქნები, სამოქალაქო ვიქნები, თუ საჭირო გახდა სმარტფონის დამტარებელი, თუ საჭირო გახდა - პლაკატების დამტარებელი, არ ვხუმრობ. ახლა უნდა იყოს სრული თანასწორობა. ახლა ის, რომ ვიღაცა ვიღაცას მოაჯდეს და ვიღაცა ვიღაცის გულისთვის იბრძვის, ეს ცხოვრება დამთავრდა. ყველა ადამიანმა გაიგო თავის ინტერესი.
-ჩემთვის აღმოჩენა იყო გიორგი გაბუნიას განცხადებაზე თქვენი რეაქცია. ქრისტიანული ფასეულობების მატარებელი ადამიანის რეაქციას ჰგავდა ეს. მგრძნობიარე ადამიანის. მე ასეთად არ გიცნობდით. არც სხვანაირად, მართალია. არ მქონია ასეთ მოკლე დისტანციაზე ურთიერთობა. რატომ გაბრაზდით? რატომ მოუწოდეთ მას ბოდიშისკენ? რა იყო პრობლემა?
-მე გაზრდილი ვარ მორწმუნე ქრისტიანობის ტრადიციებში. მე ვარ მორწმუნე ქრისტიანი და ამას ვაცხადებ სრული პასუხისმგებლობით, ვისი დასაცინიც არ უნდა იყოს ეს.
-არა მგონია, ვინმეს დასაცინი იყოს.
-ჩე მე გამზარდეს დიდმა ბაბუამ და დიბდიბდმა ბებიამ, რომლებიც ყოველდღე ლოცულობდნენ. მაა მაა მამამისი იყო ეპისკოპოსი დასავლეთ საქართველოში,  ჩვენ გვარში გვყავდა არა მხოლოდ მართლმადიდებელი ქრისტიანები, მაგ. დამიანე სააკაშვილი, რომელიც იყო კათოლიკური ეკლესიის წინამძღვარი, ჩვენი ნათესავი იყო და ბევრი სხვა ადამიანი, ეს იყო ჩემი ოჯახის ტრადიცია და ეს  არის ჩვენი ერის ტრადიცია. არც შემთხვევითი არ ყოფილა ხუთჯვრიანი დროშა, არც შემთხვევითი არ ყოფილა ბაგრატის აღგენა, არც შემთხვევითი არ ყოფილა, რომ ვარდების რევოლუციაც და აჭარის განთავისუფლებაც მოხდა გიორგობის 2 დღეს, შემთხვევითი არ ყოფილა, რომ ჩემი ანგელოზის დღეს, ჩემს წინააღმდეგ დაგეგმილი ტერაქტი, სადაც გამოაგვზავნეს რამდენიმე ათეული ბანდიტი, კარგად შეიარაღებული და  მანქანა გადაუტრიალდათ და აფეთქდნენ, მე არ მიმაჩნია ეს შემთხვევით მოვლენად, მე ეს არაფერი არ მიმაჩნია შემთხვევითად. შეგიძლიათ დამცინოთ და თქვათ, რომ ეს არის არამოდური. ყველა ადამიანის გამოხატვას აზრის ვცემ პატივს. ყველა ადამიანს აქვს თავს გრძნობები. ყველა ადამიანს აქვს გამოხატვის თავისუფლება და კატეგორიულად მიუღებელია წყევლა, კრულვა, მათ შორის რელიგიური პირების მხრიდან. კაცი რომ იწყევლება, ეს არ არის... მაგრამ ერთი რაღაც არის ნათელი:
მე არ მინახავს დასავლური ტელევიზია და მინდა ფსევდოლიბერალებს ვუთხრა, ყველაზე ლიბერალური და მემარცხენეც კი - ენბისი, სიენენი და რაღაცა, საიდანაც მაგ. ღვთისმშობელზე შეუძლიათ აგდებულად ლაპარაკი, არ მინახავს. დასავლეთში ეს არ არის მიღებული. ჰოლანდიაში, რომელიც არის ლიბერალური ქვეყანა, ეს არ არის მიღებული და მე მიმაჩნია, რომ ცოტა ამაში გადაჭრა, მიუხედავად იმისა, რომ ძალიან ნიჭიერი ხალხი აკეთებს ამას, არის ცოტა პროვინციალიზმი. ცოტა ის, რომ აი არსად არ არის, მაგრამ ჩვენ ქართველებს გვაქვს რაღაც, მოდი დავფიქრდეთ, თუ ჰოლანდიაში არ არის და ამერიკაში, შეიძლება საქართველოშიც არ არის ამის ადგილი, მაგრამ ეს არის პირადი არჩევანის ამბავი. მე არც ღვთისმშობელზე ეს ლაპარაკი მომწონს, არც ის, რომ ბერა ივანიშვილმა მღვდლებს უწოდა კაბიანი კაცები... 
-მაგრამ ის არავის არ დაუწყევლია.
- არა იმიტომ რომ იმიტომ რომ იმიტომ რომ იმიტომ რომ ის ხალხი, ვინც თავდას და სხვა ყურებიც მოჩანს, რა თქმა უნდა, ამას იყენებს ჩვენი მტერი, მთავარი თემებიდან გადააქვს მეათეხარისხოვან თემებზე. მთავარი თემა დღეს საქართველოში არის ხალხის გაჭირვება, უპერსპექტივობა, ახალგაზრდობის დაუცველობა, დემოგრაფიული კატასტროფა. უკაცრავად, ვინ რაღაც ნახატი დახატა, ეს  არის მთავარი თემა საქართველოში? საქართველო თვალწინ გვეცლება და ახლა სქოლასტიკური დებატების დრო არის? ჩემთვის ეს არის გაუგებარი. ყველამ ჩვენს სიმართლეს მივხედოთ. მე ამას არავის არ ვახვევ თავზე, მაგრამ ვილაპარაკოთ მთავარ თემებზე. მთავარი თემა დღეს არის საქართველოს გადარჩენა, ხოლო სხვდასხვა აღმსარებლობის ხალხი საქართველოში ცხოვრობს სრულიად ათეისტი მოსახლეობა, ცხოვრობენ აგნოსტიკოსები, ეს არის მათი უფლება, მაგრამ ქვეყანა ყველას ერთი გვაქვს  და ეს ქვეყანა გვყავს გადასარჩენი, ამიტომ ქართველი ხალხის თავდაცვა, მოქმედება ოცნების ნაცვლად, ხუთეულები თავის სამოქალაქო მეთაურებით, მშვიდობიანი წინააღმდეგობა და ივანიშვილის ბოროტების და საერთაშორისო მაფიოზური სინდიკატის დასრულება წელს შემოდგომაზე და საქართველოს დაბრუნება მსოფლიო წარმატებულ ქვეყანათა პირველ სამეულში, ხუთეულში ან შეიძლება საუკეთესოში. დარწმუნებული ვარ საქართველო ისევ იქნება ძალიან მაგარი ქვეყანა.
-იმედი მაქვს, რომ ჩვენი შეხვედრა ამ სტუდიაში იქნება პირისპირი ყოველგვარი ჩართვის და ტრანსლირების გარეშე. ამას გულწრფელად გისურვებთ თქვენც და ჩემს თავსაც, რადგან მიმაჩნია, რომ თქვენი არყოფნა ქართულ პოლიტიკაში, ისევე, როგორც ბევრი პოლიტიკური პატიმრის, არის დიდი უსამართლობა და ქვეყნისთვის  მიყენებული სერიოზული ზიანი. საქართველოში შეხვედრამდე, ბატონო მიხეილ.“ 

[bookmark: _Toc515253978]ილია II: უხეშად არ უნდა შეეხოთ სარწმუნოებას, ეს არ რჩება დაუსჯელი

პატრიარქი რუსთავი 2- სა და საპატრიარქოს შორის ბოლო დროს გართულებულ მდგომარეობას ეხმიანება. სულთმოფენობის დღესასწაულთნ დაკავშირებით გამართული ქადაგებისას პატრიარქმა იმედი გამოთქვა, რომ ვითარება მალე მოგვარდება. გაბუნიამ „პ.ს.“-ში პატრიარქის ტონი „შემრიგებლურად“ შეაფასა. 
ილია მეორე: მინდა, ორიოდე სიტყვით შევეხო საკითხს, რომელიც იყო ამ დღეებში ურთიერთობა ეკლესიისა და ტელევიზიას შორის,  რუსთავი 2-ს შორის. მინდა გითხრათ, რომ უხეშად არ უნდა შეეხოთ სარწმუნოებას, ქრისტიანობას - ეს არ რჩება დაუსჯელი. ჩვენ ვილოცეთ იმისათვის, რომ ღმერთმა ყველას შეგვინდოს ჩვენი შეცოდებანი. ყველა ადამიანი, რომელიც ცხოვრობს და აღიარებს მართლმადიდებლობას, ჩვენი სულიერი შვილია და ჩვენ ვლოცულობთ თქვენთვის და იმედია, რომ ჩვენს შორის ურთიერთობა გამოსწორდება.

[bookmark: _Toc515253979]ნიკა გვარამიას დრამატული დადგმა „კვირის აქცენტების“ სტუდიაში

სააკაშვილთან ინტერვიუს დასრულების შემდეგ გვარამიამ „კვირის აქცენტების“ სტუდია ჩააბნელა და მაყურებელს სიბნელიდან მიმართა - 
გვარამია: მე არ შემიძლია, არ გამოვეხმაურო ამ დღეებში საქართველოში განვითარებულ მოვლენებს გიორგი გაბუნიასთან დაკავშირებით. სტუდია შემთხვევით არ ჩაბნელებულა. საქართველოში ბნელდება. საქართველოში ბნელდება არა მხოლოდ საეკლესიო მოღვაწეების დამსახურებით. საქართველოში ბნელდება რუსეთის გამო. საქართველოს აბნელებენ რუსეთის ემისრები და საეკლესიო მწყევლელი მამაოები არიან რუსეთის ემისრები. ისინი ებრძვიან ქართულ ეკლესიას, როგორც ებრძოდნენ ძალიან დიდი ხანია უკვე. სწორედ რუსეთმა გააუქმა საქართველოს ავტოკეფალია, სწორედ მათ მოუსწრაფეს მთავარ ქართველ რელიგიური მოღვაწეებს სიცოცხლე - კირიონ საძაგლიშვილს, ამბროსი ხელაიას. სწორედ მათ გადაღებეს ქართული ფრესკები თეთრად. მათ გაანადგურეს ქართული სულიერი მემკვიდრეობის ნიმუშები, გაიტაცეს ხატები, დაწვეს, გაანადგურეს, მოიპარეს, გაყიდეს ნაწილ-ნაწილ და დღეს რუსთავი2 როგორც საქართველოს იცავს რუსეთის შემოსევებისგან, ისე იცავს ქართულ ეკლესიას რუსული გავლენების მღვდელთმსახურებისგან, ისევე დაიცავს აქ ჩამოსული რუსი ეგზარხოსისგან და ეს მოვლენები არ არის ერთმანეთთან დაუკავშირებელი. მე ძალიან დიდი სურვილი მაქვს, რომ საქართველო გათავისუფლდეს რუსული გავლენებისგან და ამ არხს აქვს ძალიან დიდი სურვილი იმისა, რომ საქართველო გათავისუფლდეს რუსული გავლენებისგან. ამისთვის ჩვენ გვჭირდება გაწმენდა არა მხოლოდ ეკლესიის, არამედ ქვეყნის და მისი გაწმენდა პირველ რიგში იმ ადამიანისგან, რომელზეც ძალიან ბევრი ისაუბრა მიხეილ სააკაშვილმა. მან თქვა, რომ რუსეთმა ვერ აიღო თბილისი, სამაგიეროდ, რუსეთმა აგვარჩევინა ბიძინა ივანიშვილი. მე არ მივიჩნევ ამ ფაქტს რუსეთისგან დამოუკიდებელ ფაქტად და საქართველოში თუ რამე ანათებს ამ ჭრაქივით, ეს კომპანიაც ანათებს და სანამ ეს კომპანია ანათებს, ის ყოველთვის ამხელს რუსულ აგენტურას ნებისმიერ სტრუქტურაში, სახელმწიფო სტრუქტურებშიც, საეკლესიო სტრუქტურებშიც, საზოგადოებრივ მოძრაობებშიც და ჩვენ არასდროს არ შეგვეშინდება რუსული ძალების. ჩვენ არასდროს არ დავუშვებთ საქართველოს ოკუპაციას რუსეთის მიერ. ჩვენ არასდროს არ ვიტყვით უარს საქართველოს ევროატლანტიკურ ინტეგრაციაზე. მოვუწოდებ ყველას, იქნება ეს საქართველოს მესამე პრეზიდენტი სააკაშვილი თუ ნებისმიერი სხვა პროდასავლური ძალა, გაერთიანდეს იმისთვის, რომ ეს სტუდია და ეს ქვეყანა კვლავ განათდეს. დამოუკიდებლობა კარგია, მაგრამ თავისუფლება - ასევე მნიშვნელოვანი. მოიპოვეთ თავისუფლება.“ (სტუდია კვლავ განათდა). 

გაბუნია: საპატრიარქოს წარმომადგენლები ხშირად აკრიტიკებენ მედიას და ეკლესიის დისკრედიტაციაში გვდებენ ბრალს, მაგრამ ჩვენ ვაშუქებთ იმას, რაც ეკლესიაში ჩვენ გარეშეც ხდება. ციანიდიც ჩვენ ხომ არ ჩავუდეთ შემთხვევით დეკანოზ მამალაძეს ან როგორ შეიძლება, ხმა არ მოვიღოთ ციანიდის საქმეზე, როდესაც ასეთი რამ ხდება ან მსოფლიო პატრიარქის მიჩქმალულ წერილზე როგორ შეიძლება, გავჩუმდეთ? საპატრიარქოს ჩვენ არ ვუქმნით პრობლემას. მისი პრობლემები შიგნიდან მოდის და ამას მოსახლეობაც კარგად ხედავს. სოციოლოგიური კვლევების მიხედვით, ეკლესიის რეიტინგი ეცემა და ეს არ არის რუსთავი2-ის ბრალი. ამ დაცემას სხვებიც ხედავენ. ბერა ჩვენი არხის თანამშრომელი ხომ არ არის. მანაც არასახარბიელოდ მოიხსენია თავის სიმღერაში სასულიერო პირები. მას რატომ ვერ უბედავთ გაკრიტიკებას?
გაზაფხულზე მხოლოდ ალერგია არ ბრუნდება. ისინი ორნი ერთად დაბრუნდნენ. 11 მაისიდან კვლავაც „ოცნების“ თავმჯდომარე ივანიშვილის ფეისბუქის ოფიციალურ გვერდზე მამობრივი სიყვარულით სავსე რეცენზია 9 მაისს გაჩნდა. 
სიმღერის ტექსტი ქვეყანაში მიმდინარე მოვლენების მიმართ ბერა ივანიშვილის დამოკიდებულებას გადმოსცემს, მათ შორის კრიტიკულია თანამდებობის პირების და ეკლესიაში არსებულ ვითარების მიმართ. 
მამამისის ფულით, დროშითა და სახელით ხელისუფლებაში მოსულ კორუმპირებულ ჩინოვნიკებზე რომ გაბრაზებულია, რეპშიც კი ბუნებრივად ჟღერს. აი კაბიანებმა რა დაუშავეს, ნამდვილად საინტერესოა. კიდევ უფრო საინტერესოა, მამა ფეისბუქზე მხოლოდ ვიდეოს იზიარებს თუ შინაარსსაც ეთანხმება. რეპი ყველაზე სოციალური ხელოვნებაა და გამრეპავმა მსმენელის განწყობა ზუსტად იგრძნო. მხოლოდ ვიდეოს რამდენიმე ათასი მნახველი და ე.წ დამლაიქებელი ბევრს არაფერს გეტყვით. დეტალებს შეავსებს ეროვნულ-დემოკრატიული ინსტიტუტის კვლევა, რომელიც გასული წლების სტატისტიკას ადასტურებს. 2015 წლის აპრილიდან 2018 წლის მარტამდე 20%-ით არის შემცირებული საქართველოს მართლმადიდებელი ეკლესიის მომწონებელთა რიცხვი.
ლორა ტორნტონი: არ გვიკითხავს გულაცრუების მიზეზი. ვეკითხებოდით ეკლესიის დაფინანსებაზე, ციანიდის სკანდალზე. ამ პრობლემებს სავარაუდოდ აქვთ გავლენა პროცენტების შემცირებაზე. 2015 წელს, როდესაც პირველად ვკითხეთ, როგორ მოსწონდათ მართლმადიდებელი ეკლესიის მოქმედება, დადებითი პასუხები 75%-მა გაგვცა და უკიდურესად ცოტამ თქვა, რომ არ მოსწონდა.“ 
ეკლესია და მისი ავტორიტეტი ათწლეულების განმავლობაში სოციოლოგებისთვისაც ხელშეუხებელი იყო. NDI გახდა პირველი, ვინც 2012 წელს პატრიარქის პირადი პოპულარობის დადგენა გადაწყვიტა. ილია მეორემ 92%-იანი მაჩვენებლით ყველა დაჩრდილა. 2014 წლის აპრილში საკუთარი რეკორდიც მოხსნა და მოწონების 96%-ს მიაღწია, მაგრამ 2015 წლიდან მეთაურის პირადი პოპულარობის კითხვა ეკლესიის მოწონება/არმოწონების კითხვით შეიცვალა. 
მირიან გამრეკელაშვილი: როდესაც პატრიარქი აღარ იქნება ჩვენს შორის და ასპარეზზე გამოვა ახალი პატრიარქი, მას დასჭირდება დრო, რომ გახდეს ცნობადი, გადადგას ბრძნული ნაბიჯები და ა.შ. შესაბამისად, ნდობის მთელი ეს რაოდენობა, რაც უკვე არსებობს, უნდა ვივარაუდოთ, რომ დაიკლებს ძალიან დიდი მაჩვენებლით. 50% იქნება მინიმუმ.“ 
უკანასკნელი კვლევის შედეგებზე საპატრიარქომ გაჩუმება არჩია. ოფიციალურ ბოიკოტამდე ჯერ კიდევ დიდი ხნით ადრე სატელეფონო ზარებზე პასუხი შეწყვიტეს. სანამ NDI-ც დაუწყევლიათ, მისი მონაცემები სამეცნიეროდ ითვლება, მაგრამ არავის ეტყობა მზადყოფნა, მეცნიერებამდე ავიდეს. თემა მტკივნეულია და პოლიტიკური, ოღონდ ვისთვის რა არის პოლიტიკა და ვისთვის რა არის ტკივილი? 
დავით ქვლივიძე: დღესდღეობით საქართველო არის მონა ბრიუსელისა. არანაირი დამოუკიდებლობა ჩვენ არ გაგვაჩნია. ჩვენთვის რა მნიშვნელობა აქვს იმას, მოსკოვი, კრემლი თუ რუსული ჩექმა იქნება საქართველოში თავისი პოზიციების გამტარებელი თუ ვაშინგტონი, თეთრი სახლი? 
ლორა თორნტონი: რეიტინგის კვლევის მიუხედავად ადამიანებს არ ვეკითხებით, გახდნენ თუ არა ნაკლებად რელიგიურები. ქართველების უმრავლესობა თანახმაა, სახელმწიფომ ეკლესია კვლავაც დააფინანსოს. პატარა ჯგუფი ფიქრობს, რომ მეტიც უნდა მისცეს, მაგრამ 70% ითხოვს, ამ თანხის ხარჯვა უფრო ღია გახდეს.“
ნდობის დაკარგვას საპატრიარქო ადვილად არ აღიარებს. 17 მაისს თბილისში მრევლის საყოველთაო შეკრება მოაწყო და სცადა ეჩვენებინა, რომ გამოკითხვების პროცენტებზე ნერვიულობა არ ღირს. თუ იმნაირების, ამნაირების, კათოლიკეების, იეღოვას მოწმეების, ათეისტების, ზოგადად, დასავლეთის მტრობის თემა თავს ამოწურავს, სხვა საფრთხეების მოძებნაც შეიძლება. მაგალითად, ტელევიზიის, რომელმაც ლიბერალიზმში ძალიან „გაუტია" და რომელიმე მღვდელმთავრის კერძო ინიციატივით შეიძლება, დაიწყევლოს კიდეც. ამის მხარდამჭერი და მომამზადებელი პოლიტიკანებიც მარტივად მოიძებნებიან. ყველამ საკუთარი ადგილი უნდა იცოდეს, მედიამაც, რომ ეკლესიის კრიტიკისთვის წყევლა და ანათემა არ დაიმსახუროს და ეკლესიამაც, რომ კრიტიკოსების გარჩევისას გვარები არ შეეშალოს და შემთხვევით ვინმე ახალგაზრდა რეპერი არ „შემოეანათემოს" სასულიერო პირებზე დაუსაბუთებელი ქილიკისთვის.“

გაბუნია: ვიდრე გადაცემის მთავარ ნაწილზე გადავიდოდე, მინდა რამდენიმე სიტყვა გითხრათ ჩემი და ღმერთის ურთიერთობაზე. ეს ერთ-ერთი განხილვის მთავარი თემა იყო მთელი კვირის განმავლობაში. როდესაც ვუსმენ, რა ვნებათაღელვა მოჰყვა ბოლო პერიოდში ჩემს კომენტარებს რელიგიურ თემებზე, ვხვდები, რომ ხშირ შემთხვევაში გადამწყვეტი მნიშვნელობა ჰქონდა არა იმას, თუ რა ვთქვი იესოს და მარიამის შესახებ, არამედ იმას, როგორ ვთქვი. უკმაყოფილების მთავარი მიზეზი არის ფორმა, რომლითაც მე მათ მოვიხსენიებ ხოლმე. მორწმუნეების დიდ ნაწილს აღიაზიანებს ის, რომ ქრისტეზე ან ღვთისმშობელზე, როგორც უბრალოდ ადამიანებზე ვსაუბრობ და ვხუმრობ, მაგრამ ისინი იყვნენ ადამიანები, ზუსტად ისე, როგორც მე ან თქვენ. ამას ეკლესიაც არ უარყოფს და ღმერთის განკაცებაც ამას გულისხმობს, რომ იესო სრულფასოვანი ადამიანი იყო. მას ჩვენსავით შიოდა, სწყუროდა, სციოდა, ეშინოდა, ქორწილებშიც დადიოდა, ღვონოსაც სვამდა, სუფრასთანაც იჯდა, მათ შორის ცოდვილ ადამიანებთან ერთად და ისევე, როგორც სხვა ადამიანები, ალბათ ხუმრობდა, იუმორის გრძნობაც ჰქონდა. მე იესოზე ვსაუბრობ, როგორც ადამიანზე. ჩემთვის ის პირველ რიგში ადამიანია, დიდი ადამიანი და ჩემთვის ახლობელი, რომელზეც თავისუფლად შემიძლია, ვიხუმრო, როგორც ახლო მეგობარზე, რომელსაც ვიცი, რომ არასდროს ეწყინება ჩემი ხუმრობა. მორწმუნეთა ნაწილს ახლა ეს დამოკიდებულებაც გააბრაზებს - როგორ ვბედავ, რომ ღმერთზე არა მარტო როგორც ადამიანზე, ახლა როგორც ჩემს ახლობელზეც ვლაპარაკობ. ჩემთვის ეს სრულიად ბუნებრივია. მე გავიზარდე ამ ღმერთთან ერთად. მე ჯერ კიდევ პატარა ვიყავი, როდესაც ვიგრძენი დიდი მიზიდულობა იმ ორი ხატის მიმართ, რომელიც ჩემს ოჯახში ინახებოდა. ეს იყო ღვთისმშობლის და წმ. გიორგის ხატები. წმ. გიორგის ხატი კედელზე ეკიდა, მე პატარა ვიყავი და წინ თეთრი ნაჭერი ჰქონდა ჩამოფარებული. მე ჩუმად ვძვრებოდი სკამზე და დიდხანს ვუყურებდი იმ ხატს, ისე, რომ არავის შეემჩნია.
დღესაც მახსოვს ის განსაკუთრებული დღე, როდესაც ბებიაჩემმა ქაშუეთში შემიყვანა. მახსოვს ის ენით აღუწერილი აღფრთოვანება, რომელიც იმ დღეს ტაძარში განვიცადე. 9 წლის ვიყავი, როდესაც მომნათლეს ჩემს და-ძმასთან ერთად, რადგან ბაბუაჩემი გარდაიცვალა და არ შეიძლება, ოჯახში ვინმე მოუნათლავი იყოსო. სურვილი გამიჩნდა, რომ უფრო  მეტი გამეგო ღმერთის შესახებ, მაგრამ მაშინ ტაძრების დიდი ნაწილი დაკეტილი იყო და საეკლესიო ლიტერატურა ფაქტობრივად არ იყიდებოდა. ჩემი ინტერესის შესახებ ჩემმა მათემატიკის მასწავლებელმა გაიგო და ერთ დღესაც ჩუმად სკოლაში მომიტანა ოთხთავი. როგორც უდიდესი განძი, ისე მოვასვენე ეს წიგნი სახლში. შევეცადე წაკითხვას, მაგრამ ვერაფერი ვერ გავიგე, რადგან ოთხთავი ძველქართულად იყო. ცოტა ხანი მქონდა ეს წიგნი და შემდეგ დავუბრუნე ჩემს მასწავლებელს დიდი გულისტკივილით, რომ ვერ მოვახერხე მისი წაკითხვა. ჰაერში ვიყავი დარჩენილი და  ვცდილობდი, ჩემი ურთიერთობა მეპოვა ღმერთთან. მე მისი ხატვა დავიწყე. ვხატავდი ბიბლიურ თემებზე, რომლებსაც სხვა დიდი მხატვრების ნამუშევრებიდან ვსწავლობდი, რადგან მე ბიბლია არ მქონდა. ალბომები მაქვს გავსებული ნახატებით, რომელშიც მთავარი გმირი ღმერთია. ბევრი წელი გავიდა, ვიდრე მე სიონის ტაძაში ჩემი ახალი აღთქმის ყიდვა შევძელი. ეს დაუჯრებელი სასწაული იყო. დღესაც მახსოვს ეს მომენტი. ხელში მეჭირა ახალი აღთქმა, ყველა წიგნი, მათეს სახარებიდან დაწყებული, იონეს გამოცხადების ჩათვლით. არ მჯეროდა, რომ ეს სიმართლე იყო. ნელ-ნელა ეს გზები გაიხსნა. მოგვიანებით შევიძინე მთლიანი ბიბლიაც, რომელიც რამდენჯერმე წავიკითხე და იმ პერიოდიდან გამომდინარე იძულებული გავხდი, რაღაცნაირად ჩემი საკუთარი უშუალო ურთიერთობა მეპოვა ღმერთთან შუამავლების გარეშე, თუმცა შუამავალი გაჩნდა მოგვიანებით, როდესაც ეკლესიაში დავიწყე სიარული. ამ დროისთვის მე სერიოზული გეგმები მქონდა. მინდოდა, ჩემი თავი სრულიად მიმეძღვნა ღმერთისთვის და ამიტომ წლების შემდეგ ბერად აღკვეცაც ვაპირებდი. უფრო მეტი განდეგილობა მინდოდა და ამისთვის სერიოზულად ვემზადებოდი. ამასობაში სკოლა დავამთავრე და დადგა უმაღლესი სასწავლების დრო. მინდოდა სემინარიაში ჩაბარება, მაგრამ ჩემი მშობლები წავიდნენ ამის წინააღმდეგნი. სრულიად გაუგებარი აღმოჩნდა მათთვის ჩემი მიდრეკილება განდეგილობისკენ, ამიტომ დიდხნიანი კამათის შემდეგ დამითანხმეს, რომ არქიტექტურა მესწავლა. დავთანხმდი, ოღონდ შემდეგი მიზნით - გავხდებოდი არქიტექტორი და აღვადგენდი საქართველოს დანგრეულ ტაძრებს და ზოგიერთს ჩემი საკუთარი ხელითაც მოვხატავდი. დავიწყე სწავლა უნივერსიტეტში. ჩემმა მოძღვარმა შემატყო განსაკუთრებული მონდომება და ისე, რომ ამის შესახებ არაფერი მითქვამს, სტიქაროსნად მაკურთხა. ჩემს ბედნიერებას იმ მომენტში საზღვარი არ ჰქონდა. მართლა სამოთხეში მეგონა თავი. ეს სრულიად მოულოდნელი და წარმოუდგენელი იყო. შემდეგ ვისწავლე ნუსხურად კითხვა და გავხდი მედავითნე ამ ტაძარში. ვგალობდი და მცირე ხნით ლოტბარიც კი ვიყავი. ვმარხულობდი, აღსარებას ვამბობდი, ვეზიარებოდი და ა.შ. ყველა წესს ზედმიწევნით ვასრულებდი. რამდენიმე წელი გავიდა და მე ნელ-ნელა მივხვდი, რომ ამ წესებში, კანონებში, რიტუალებში ღმერთი ვერ ვიპოვე. პირიქით, ნელ-ნელა დავკარგე კიდეც. ეს იყო დიდი ეჭვების და შინაგანი ბრძლის მტკივნეული პერიოდი. ჩემთვის სულ უფრო გაუგებარი ხდებოდა, რა საჭირო იყო ღმერთთან ხალასი, უშუალო ურთიერთობის შეზღუდვა სხვადასხვა წესით და ჩარჩოებით, მაშინ, როდესაც ჩემთვის იესო ასეთი ხისტი ჩარჩოების დანგრევას ქადაგებდა. საბოლოოდ მოხდა ისე, რომ მე ეკლესიაში დავკარგე ის ღმერთი, რომელიც მანამდე ასე მიყვარდა. ვიღაც მას ეკლესიაში პოულობს, მაგრამ მე პირადად დავკარგე. შეიძლება იმიტომ, რომ მანამდე ბავშვობაში უკვე საკუთარი გზა მქონდა მასთან მისასვლელად ნაპოვნი და ნებისმიერ შუამავალს ბარიერად ავიქვამდი ამ გზაზე და მე წამოვედი ეკლესიიდან, მაგრამ არასდროს ვყოფილვარ ათეისტი. ჩემთვის ათეიზმი რელიგიის ნაირსახეობაა. ეს არის რელიგია ღმერთის გარეშე, მე კი წლები დამჭირდა ღმერთთან ჩემი ურთიერთობის ხელახლა დასალაგებლად. ეს კიდევ ერთი შინაგანი ძიების ხანგრძლივი პროცესი იყო. ამ პერიოდში შევიცვალე ვიზუალურადაც. ჩემი თმა გაფერადდა, ყურები დაიხვრიტა, შარვლები დაიხა და უკუღმა შემოტრიალდა, მაგრამ როგორც არ უნდა გამოვიყურებოდე და რასაც არ უნდა ვამბობდე ან ვაკეთებდე, მაინც ყველაფერი, რაც ჩემშია, ეფუძნება ქრისტიანობას. შეიძლება, თქვენთვის უცნაურად ჟღრდეს, მაგრამ ეს ასეა. ჩემი ინტერესები, მსოფლმხედველობა, ესთეტიკა,  ყველა ჩემი ჰობი, ჩემი ყველაფერი დგას ქრისტიანულ კულტურაზე, ეხება ქრისტიანობას და ტრიალებს ქრისტიანობის გარშემო, მათ შორის ჩემი მკვახე იუმორიც. რადგან მე გავიზარდე და ჩამოვყალიბდი ამ წიაღში, ეს არის ყველაზე ძვირფასი და საინტერესო სფერო, რომელიც ყველაზე მეტად მიყვარს დღემდე და ყველაზე მეტად ჩემია. ამ დროს არ ვიცი, რატომ თვლის ეკლესიის ზოგიერთი წარმომადგენელი და მორწმუნე - მხოლოდ ზოგიერთი, ყველას ეს არ ეხება - არ ვიცი, რატომ თვლიან, რომ ღმერთი ექსკლუზიურად მათი საკუთრებაა და არავის აქვს უფლება, სხვანაირად შეეხოს ან ახსენოს იესო თუ მარიამი. არა! იესო ქრისტე ჩემიც არის. მე გავიზარდე მასთან ერთად. ის ჩემთვის ძალიან ძვირფასია და მე მაქვს უფლება, მქონდეს მასთან ჩემებური ურთიერთობა, თუნდაც ეს ვიღაცისთვის მიუღებელი იყოს. მე მაქვს უფლება, ვუყურებდე მას, როგორც ჩემს მეგობარს და ვლაპარაკობდე მასზე, როგორც ადამიანზე. მე არ ვიცი და ვერც მეცოდინება, როგორია ქრისტე როგორც ღმერთი, მაგრამ მე შემიძლია წარმოვიდგინო ის, როგორც ადამიანი. ის ქრისტიანები, რომლებსაც ავიწყდებათ, რომ იესოც ადამიანი იყო და მას მხოლოდ ხატებზე გამოსახულ გაყინულ ღმერთად აღიქვამენ, იქცევიან ისეთ არაადამიანურ აგრესორებად, რომლებიც მზად არიან, დაგწყევლონ, თავი გაგიხეთქონ და მოგკლან - რა თქმა უნდა, იმ იესო ქრისტეს სახელით, რომელიც ჯვარზეც კი თავისი მკვლელებისთვის ლოცულობდა. ამიტომ... ნუ გეწყინებათ, როდესაც მე ვხუმრობ იესოზე, როგორც ჩემს მეგობარზე. მე მას ახლობლად აღვიქვამ და დარწმუნებული ვარ, რომ ჩემი ხუმრობა მას არ ეწყინებოდა და არც სწყინს. ის ზედმეტად დიდია იმისთვის, რომ ჩემი ხუმრობით ან რამე დააკლდეს, ან რამე ეწყინოს და რომც ეწყინოს, ის თვითონ მოახერხებს ჩემთან ურთიერთობის გარკვევას; და თუ არ მოინდომებს ჩემთან მეგობრობას, არ იმეგობრებს. დამიჯერეთ, თქვენი დაცვა მას არ სჭირდება. მე მას ვერაფერს დავუშავებ ...და არც დავუშავებ“.
ამის შემდეგ გაბუნია საპატრიარქოს მიმართ მამხილებელ მასალებზე გადავიდა, მისი კოლეგები კი გაბუნიას „რელიგიურობას“ უსვამდნენ ხაზს - 
თეა ადეიშვილი: შენი აღსარება საკმაოდ ამაღელვებელი იყო. შენს სუნამოსაც კი საკმეველის სუნი აქვს და ვიცი, რა საჩუქრები ჩამოგაქვს ხოლმე, როცა მიდიხარ საზღვარგარეთ. შენი ძვირფასი ხატების კოლექციაც მინახავს. მე არანაირად ახლა შენს დაცვას არ ვცდილობ, შენ და იესოს თქვენი ურთიერთობა გაქვთ, მაგრამ გამახსენდა შოთას სიტყვები: ჰე ღმერთო ერთო, შენ შექმენ სახე ყოვლისა ტანისა“ და შოთაც შენობით მიმართავს ღმერთს და ამის გამო ის არავის დაუწყევლია და ანათემას არავის გადაუცია. ალბათ იმიტომ, რომ ის რუსთავი2-ის ჟურნალისტი არ იყო. ეს არის ორგანზიებული და მიზანმიმართული შეტევა რუსთავი2-ზე. ვინც არ უნდა იყოს შენს და ჩემს ადგილას, აუცილებლად ჩასაფრებული ადამიანები მოიძებნებიან, ვინც ამ ჩარჩოებში შეეცდებიან, დაიცვან თავისი მართლმადიდებლობა. ყველას აქვს უფლება, მაგრამ დაწყევლის - არა მგონია.
გაბუნია: ბოიკოტი რუსთავი2-ს, ჟურნალისტის დაწყევლა და ანათემით მუქარა - სასულიერო პირების გარკვეულმა ჯგუფმა ეს გადაწყვეტილებები ქართული ეკლესიის სახლით მიიღო, მაგრამ მე არ მჯერა, რომ ეს ჯგუფი ყველა მორწმუნის აზრს გამოხატავს. საქართველოს ეკლესიაში უამრავი პატიოსანი და სამაგალითო ქრისტიანია, რიგითი მორწმუნე თუ სასულიერო პირი. ბევრ მათგანს პირადადაც ვიცნობ, მაგრამ არიან ისეთებიც, რომლებსაც სინამდვილეში არც რელიგიური გრძნობები აღელვებთ და აარც ქართული ეკლესიის ბედი. მათ ამოძრავებთ ძალაუფლება და სიმდიდრე, რომელიც ეკლესიის ხელით აქვთ მოხვეჭილი და ყველაზე მეტად ამის დაკარგვის ეშინიათ. ამის შესანარჩუნებლად იბრძიან და ყველა მეთოდს იყენებენ. მე მგონია, რომ ჩემი გამონათქვამები მხოლოდ ზღვაში წვეთი საბაბი იყო საპატრიარქოს ერთი დაჯგუფებისთვის შეტევაზე გადმოსასვლელად. მათ ბევრად უფრო სერიოზული პრობლემები აქვთ, ვიდრე ჩემი  გამონათქვამები, პრობლემები, რომელიც რუსთავი2-ს დაუფარავად ამოაქვს ზედაპირზე და დღეს ამ პრობლემებზეც ვილაპარაკებთ. საპატრიარქოში მოკალათებული ეს დაჯგუფება საკუთარ თავს ეკლესიად ასაღებს, მაგრამ ისინი არათუ არ არიან ეკლესია, პირიქით, თავიანთი საქმიანობით პირველ რიგში ისინი უთხრიან ძირს ქართულ მართლმადიდებლობას. ჯერ მარტო დეკანოზ მამალაძის საქმე რად ღირს. რამ გამოიწვია წინა კვირას სასულიერო პირების ამ დაჯგუფების გაღიზიანება ჯერ კიდევ ჩემს ხუმრობამდე? - „პ.ს.“-ში გასულმა სიუჟეტმა მსოფლიო პატრიარქის მხარდამჭერი წერილის შესახებ, რომელიც  ბართლომემ 2008 წლის ომის დროს გამოუგზავნა საქართველოს და რომელიც ჩვენ დაგვიმალეს, თუმცა საპატრიარქოში განაცხადეს, რომ ეს ასე არ იყო და ჩვენმა ჟურნალისტმა იცრუა.
თეა ადეიშვილი: წერილი, რომელიც 2008 წელს გამოაგზავნა მსოფლიო პატრიარქმა, არ დამსიზმრებია 2018 წელს. ის მოგვიტანა ეკლესიის წიაღიდან გამოსულმა ძალიან ავტორიტეტულმა და სანდო ადამიანმა. როცა მე ეს წერილი მივიღე, გადავწყვიტე, გადამემოწმებინა, იყო თუ არა ის ნამდვილი, მისადმი დიდი პატივისცემის მიუხედავად. ჩვენ გავაგზავნეთ წერილი მსოფლიო საპატრიარქოში და გამოვითხოვეთ ასლი. ასლი გამოგვიგზავნეს. ამის შემდეგ ვიწყებთ გარკვევას, გამოქვეყნდა თუ არა ის სადმე, მათ შორის ომის დღეებში. ის უნდა გაგზავნილიყო სახელმწიფო კანცელარიაში, მედიაში და დარწმუნებული ვარ, მაშინდელი პრეზიდენტი, სახელმწიფოს პირველი პირები ერთწმორწმუნე პატრიარქის მხარდაჭერის შესახებ აუცილებლად ისაუბრებდნენ. როდესაც წერილს ვეძებდით ინტერნეტ-წყაროებში, ვიპოვეთ ნაწილი, როცა პატრიარქი ქადაგებს და აღნიშნავს ბართლომეოსის მხარდაჭერაზე, მაგრამ წერილი არსად ჩანს. დღესაც შეგიძლიათ, ინტერნეტში ნებისმიერი საძიებო სიტყვა ჩაწეროთ წერილიდან და ვერსად იპოვით. ახლა წერილს იპოვით ჩვენი სიუჟეტის ეთერში გასვლის შემდეგ. რაღაც მომენტში ვთვლი, რომ ჩვენი მიზანი მიღეწულია - ის, რომ მსოფლიო პატრიარქმა 10 წლის წინ მხარი დაგვიჭირა, ჩვენ დღეს გავაგებინეთ ერს. ამის შესახებ მანამდე არავინ არ იცოდა და შევცდით თუ არ შევცდით, ახლა ყველამ იცის.
გაბუნია: რეალურად გამოქვეყნებულა მართლაც საპატრიარქოს უწყებანიშიც ეს წერილი, ოღონდ ამ წერილის ნახვა საჯარო ბიბლიოთეკაში შეუძლებელია ჩემთვის, რადგან  მე რა თქმა უნდა საწყობიდან არ გამოვითხოვ ამ ჟურნალს. მომცემენ იმას, რომელიც არის განკუთვნილი მკითხველისთვის და იქ ეს გვერდები უბრალოდ ამოხეულია. ვნახეთ, რომ მეექვსედან გადადის პირდაპირ მე-11 გვერდზე. რას ნიშნავს ეს?
ადეიშვილი: მე აგვისტოს ნომრები გამოვითხოვე. აგვისტოს და სექტემბრის არცერთ ნომერში წერილი არ იყო. როცა ატყდა ხმაური ამის შესახებ, დადასტურდა, რომ 28 აგვისტოს სპეციალური გამოცემის ნომერში არის, რომელიც საცავში ინახება.
გაბუნია: მე რომ ვიყავი ჩასაფრებული და ვთქვა, რომ ეს ყველაფერი რუსთვი2-ის და განსაკუთრებით თეა ადეიშვილის მოწყობილია, შეიძლება იცი, როგორიც რაღაც ვთქვა? აი დღეს რომ გადაიღე, შენ თვითონ ამოხიე ეს ფურცლები იმისათვის, რომ გეჩვენებინა, რომ არ იყო ეს ფურცლები.
ადეიშვილი: ისიც თქვეს, რომ ინტერნეტში შეიძლებოდა ამის მოპოვებაო, მაგრამ როცა მე ვთოპვე ბ-ნ ლაშა ჟვანიას, რომელმაც განაცხადა ტვ პირველის ეთერში, რომ ინტერნეტიდან ჩამოვწერე ეს წერილიო, მას ვთხოვე, ეს ლინკი გამოეგზავნა, მე ეს მიმოწერაც მაქვს და თუ ვინმე დაინტერესდება, მე ყველა მიმოწერას გავასაჯაროვებ იმისთვის, რომ დავამტკიცო ჩემი სიმართლე.
მე მითხრეს სამდივნოში, როცა ამ წერილის არსებობას ვაარკვევდი, რომ ეს წერილი თარგმნა ბიზანტიოლოგმა თამარ მესხმა. მან მითხრა, რომ არა თუ არ უნახავს ეს წერილი, 30 წელია მსოფლიო პატრიარქს ებრძვიან საქართველოს საპატრიარქოში და რომ საპატრიარქოში გაიმარჯვა რუსეთის პატრიარქის ჰეგემონიამ. ჩვენი სიუჟეტიც დაემთხვა იმ პერიოდს, როცა გახდა ცნობილი ინფორმაცია იმის შესახებ, რომ ე.წ. ეგზარხოსი მოსკოვის საპატრიარქოს წარმომადგენელი ჩამოდის, ინიშნება საქართველოში 2 წლით და მას მხოლოდ ღვთისმსახურება არ ევალება, მას ევალება, გააჟღროს რუსეთის საპატრიარქოს ინფორმაცია და  ინტერესები საქართველოში, საეკლესიო ელჩი და ემისარი იქნება ის საქართველოში. საქართველოში გადის ერთ-ერთი მძიმე გზა მსოფლიო საპატრიარქოს და რუსეთის საპატრიარქოს დაპირისპირებისა. ისინი ისტორიულად ებრძვიან ერთმანეთს და ამის ნათელი მაგალითია ის, რომ საქართველოს დელეგაცია არ წავედით მსოფლიოს საეკლესიო კრებაზე და როგორც ექსპერტები ამბობენ, ეს იყო რუსეთის საპატრიარქოს გავლენა. მხოლოდ 3-4 ეკლესია არ წავიდა და მათ შორის ვიყავით რუსეთი და ჩვენ.“
გაბუნიამ ასევე თქვა, რომ რუსთავი2 არის არა „რუსული ეკლესიის მეგობრების“ (პატრიარქის თანამოსაყდრე მეუფე შიო, მეუფე იობი), არამედ უშუალოდ პატრიარქის მხარეს. 
გარდა ამისა, გაბუნიამ წაიკითხა მამალაძის მიერ ციხიდან გამოგზავნილი წერილი - 
გიორგი მამალაძე: მაცხოვარი ბრძანებს, ყველა განსაცდელი გამოვცხადე, რაც კი ადამიანმა შეიძლება გამოსცადოს, მიუხედავად ამისა, ის ყოველთვის ყველაზე კაცთმოყვარე, მიმტევებელ ადამიანად რჩებოდა მაშინაც კი, როდესაც ნაწამები, დაგლეჯილი სხეულით ჯვარზე გაკრული სასოწარკვეთილებასა და იმედს შორის დარჩენილი სიკვდილს ელოდა. მიუტევე, რამეთუ არა იციან რასა იქმან, - ეს საუკეთესო შეგონება და მაგალითია მისგან. ალბათ, ყველაზე მნიშვნელოვანია იმ იგავთაგან და დარიგებათაგან, რაც მისი ბაგეებიდან გადმოღვრილა. შეგონება იმისა, რომ ყველაზე დიდ განსაცდელში მყოფმაც კი არ უნდა დაკარგო სხვა ადამიანზე ფიქრისა და ზრუნვის განცდა. როდესაც საპყრობილეში ხარ, პირველ ეტაპზე მრისხანების და იმედგაცრუების ქარცეცხლში გადიხარ, შემდეგ ეს ყველაფერი მინელდება და ფიქრის საშუალება გაქვს, ხანგძლივი ფიქრის, საკუთარი თავისა და სხვების შეფასების, ბევრი მძიმედ გასატარებელი დრო და ადამიანებისგან დაცარიელებული პირადი სივრცე შენს ყოფას განდეგილობის ელფერს აძლევს და ასეთ დროს სულიერი ჭვრეტის სხვა შრეები გეხსნება. სინანულით ივსები. ფიქრობ ადამიანებზე, რომლებიც გიყვარს, როგორ არიან ისინი, რას გრძნობენ, რას ფიქრობენ შენზე. მადლიერების განცდა მდოგვის მარცვალივით იზრდება შენში და გინდა, პატიება სთხოვო ყველას იმისთვის, რაც შენს გამო გადაიტანეს.
მინდა, პატიება ვთხოვო ჩემს ოჯახს, რომელსაც წელიწადზე მეტია, ჯოჯოხეთად ექცა ცხოვრება. მადლობას ვუხდი მათ ყველაფრისთვის, რასაც აკეთებენ ჩემთვის და იმისთვის, რომ სჯერათ ჩემი. მინდა, პატიება ვთხოვო პატრიარქს, ჩემს სულიერ მამას. ვიცი, როგორ დარდობდით ჩემ გამო. უამრავი სანერვიულო შეგხვდათ ამ საქმესთან დაკავშირებით. ნეტავ, შესაძლებელი ყოფილიყო, აგრიდებოდათ ეს ყველაფერი. მადლობა, თქვენო უწმინდესობავ, ლოცვისთვის. თქვენი ლოცვის ძალას მუდმივად ვგრძნობ. მინდა, პატიება ვთხოვო ეკლესიას, სასულიერო დასს. სამწუხაროდ, ჩემი წინდაუხედავი და არასერიოზული საუბარი კარგი საშუალება აღმოჩნდა იმისთვის, რომ კიდევ ერთი დარტყმა მიეყენებინათ ეკლესიისთვის. მინდა, პატიება ვთხოვო ჩემს მრევლს და ყველა იმ ადამიანს, რომლებიც გასაჯაროებულ ვიდეოებში ჩემმა უხამსმა მეტყველებამ დააბნია და დააბრკოლა. ლაგამ-უნაგირახსნილი ცხენივით დამემართა, გაშლილ მინდორზე ცოტა ხნით თავნებად განავარდების საშუალება რომ მიეცემა. პატიებას გთხოვთ ამისთვის. მინდა, მადლობა გადავუხადო ყველა იმ ადამიანს, რომელთაც არასდროს ერთი მისხალი ეჭვიც კი არ შეჰპარვიათ ჩემს უდანაშაულობაში. ამ ადამიანების რწმენა და მხარდაწერა ძალიან მიმსუბუქებს უსამართლო სასჯელს, სხვა მხრივ კი პატიებას ვერ ვითხოვ იმისთვის, რაც არ ჩამიდენია. უფალმა დაითმინა და მეც დავითმენ მისი შეწევნით. უფალი მწე ჩემდა და შესავედრებელ ჩემდა, ვისსა მეშინოდეს.“

„ბასიანში“ გუშინ ე.წ. რეივ-აქცია გაიმართა. კლუბების წარმომადგენლები აცხადებენ, რომ ეს არის იმ პატარა გამარჯვების აღნიშვნა, რომელსაც მათ მიაღწიეს და რომელიც დალუქული კლუბების გახსნას გულისხმობს, თუმცა ეს ბრძოლა არ სრულდება. მათი დღის წესრიგში კვლავ იქნება მოთხოვნები, რომლებსაც ამდენი ხნის განმავლობაში აჟღერებდნენ - ნარკოპოლიტიკის დროული ცვლილება და პოლიციური სისტემის დანგრევა. 
ზვიად გელბახიანი: ჩვენ გვაქვს გამარჯვების საზეიმო განწყობა. ეს არის პოლიტიკური აქტი, ერთი მხრივ, ცეკვა უკვე არის პოლიტიკური აქტი და გამოხატულება იმის, რომ ჩვენ, სამოქალაქო საზოგადოება, კლუბები, ფესტივალები ვდგავართ ერთად, რათა ხელისუფლებას არ მოუხდეს გადაცდომები და მუდმივად გვეყოლება კონტროლის რეჟმში.
ტატო გეთია: ეს არის პატარა გამარჯვება, რომელსაც ჩვენ ვიფორმებთ. ეს არ არის აღნიშვნა, ეს არის პროტესტის გაგრძელება და რა თქმა უნდა, ჩვენ ყოველთვის  ვიბრძოლებთ იმ უსამართლობის წინააღმდეგ, რაც ამ ქვეყანაში ხდება. მე აუცილებლად მინდა, სოლიდარობა გამოვუცხადო დღეს პარლამენტთან მიმდინარე აქციას და სამწუხაროა, რომ ჩვენი დროები ემთხვევა, თუმცა ჩვენ აბსოლუტურად ვუერთდებით მათ, ვუცხადებთ სოლიდარობას. 
ქეთა გაბუნია: ჩვენი მოთხოვნები ძალაში რჩება. ეს არის დაუყონებლივი ცვლილება ნარკოპოლიტიკისა საგაზაფხულო სესიის ბოლომდე, პოლიციის რეფორმა და მთელი რიგი სტრუქტურული რეფორმებისა, რომლებიც გასატარებელია ძალოვნებში, რომ ერთხელ და სამუდამოდ დასრულდეს ის ტერორი, რომელიც ხორციელდება მოქალაქეების წინააღმდეგ.

„იმედის კვირა“: მათ გაფიცვის უფლება არ აქვთ. ნებართვა სასამართლოს სთხოვეს, მაგრამ უარი მიიღეს. სასამართლოს პასუხი შეფასდა, როგორც უსამართლო, არაკონსტიტუციური და უკანონო გადაწყვეტილება. სასამართლო ამბობს, რომ მემანქანეებს გაფიცვის უფლებას მხოლოდ სამუშაო საათებში უჩერებს, არასამუშაო საათებში კი ამის ნებას რთავს. მარტივად რომ ვთქვათ, გამოხატვის თავისუფლებას არ უზღუდავს, რაც თითოეული ჩვენგანის კონსტიტუციით გარანტირებული უფლებაა. გაფიცვას კი კრძალავს, რომელიც სამი ივნისიდან მოსამართლე გიორგი გოგიჩაშვილის განჩინების მიუხედავად მაინც  იგეგმება. მემანქანეები ხელფასების ზრდას მოითხოვენ, რასაც მერიაში შეუძლებლად მიიჩნევენ და ამბობენ, რომ თუკი მეტროს პარალიზება მოხდება, ეს სისხლის სამართლის დანაშაული იქნება. 
მიწისქვეშა ელექტროტრანსპორტს გადაადგილების საშუალებად თბილისში მგზავრთა საერთო მოცულობის ერთი მესამედი იყენებს. ყოველდღიურად დაახლოებით 400 000 ადამიანი. 4 ივნისს მეტროპოლიტენის მატარებლებმა შესაძლოა მუშაობა შეწყვიტოს. მემანქანეები გეგმავენ, რომ სამუშაო ადგილას არ გამოხადნენ და გაიფიცონ. მიზეზი ხელფასების ეტაპობრივად, 45%-ით გაზრდის მოთხოვნაა. 
რატი კაპანაძე: რადგანაც ჩვენი ხელფასი განახევრდა ცხოვრების გაძვირების ხარჯზე, ლარის ინფლაციის, პროდუქტის გაძვირების, კომუნალური გადასახადების გამო, იმ დანაკარგის ამოწევას, რაც იყო 2013 წელს.“ 
რატი კაპანაძე უკვე 13 წელია, მეტროს მემანქანეა. ის მეტროში დასაქმებულთა პროფკავშირს ხელმძღვანელობს, რომელმაც გაფიცვა ერთხელ უკვე დაანონსა, 3 მაისს, თუმცა სასამართლოს ძალით ის ერთი თვით გადაიდო. რატი კაპანაძის თქმით, ისინი პროტესტის უკიდურეს ფორმამდე თავად კომპანიამ მიიყვანა, რომელიც უკვე წლებია, ხელფასის მატების საკითხის განხილვას სხვადასხვა მიზეზით აჭიანურებს. კაპანაძის თქმით, საპტრანსპორტო კომპანიასთან 2016 წელს გაფორმებული კოლექტიური შეთანხმების საფუძველზე ხელფასების საკითხი 2017 წლის ბოლომდე უნდა გადაწყვეტილიყო. 
რატი კაპანაძე: ეს საკითხი ჩავწერეთ ესეთი ფორმულირებით, რომ 2017 წელს აუცილებლად განხორციელდებოდა ხელფასის ტარიფის ზრდა. ზუსტად იმ შეთანხმების დარღვევის გაგრძელებაა დღევანდელი პროცესიც, რაც დაიწყო უკვე წელს 2 აპრილს.“ 
გაფიცვის დაანონსებამდე 2 აპრილს ჯანდაცვის მინისტრს მიმართეს და ხელფასის მატებასთან დაკავშირებით დამსაქმებელთან ჩიხში შესულ მოლაპარაკებებში მედიატორის დანიშვნა ითხოვეს. მედიატორის მონაწილეობით 10-მდე შეხვედრა გაიმართა, თუმცა პროცესი ისევ უშედეგოდ დასრულდა. 
ბექა ბადრიშვილი: პრაქტიკულად აღიარა დამსაქმებელმა ჩვენთან, რომ 2017 წლიდან გადახედავდა სახელფასო ტარიფს, რაც არ შეასრულა. ამ მხარემ შეასრულა საკმაოდ კონსტრუქციული წინადადება და უთხრა დამსაქმებელს, რომ ჩვენ თანახმა ვართ, ეს რაც არის სადავო მოთხოვნა 45%-ით ტარიფის მატება, გაიწეროს წლებზე, დაკონკრეტდეს თარიღები, პირობითად 5% მოუმატე 2019-ში, 5% მომიმატე 2021-ში, მაგრამ ამაზე გავაკეთოთ ხელშეკრულება.“ 
თბილისის სატრანსპორტო კომპანიამ ამ შეთანხმების გაფორმებაზე უარი თქვა. მედიატორი მხარეებს შორის ჯანდაცვის სამინისტროს შრომისა და დასაქმების პოლიტიკის დეპარტამენტმა მიავლინა. მისი ხელმძღვანელი ამბობს, რომ მოლაპარაკებების პროცესში მეტროს მემანქანეები კანონისა და პროცედურების სრული დაცვით მოქმედებდნენ. 
-ულტიმატუმის ენა თუ იყო გამოყენებული? 
ელზა ჯგერენაია: ულტიმატუმის ენას არცერთი მხრიდან არ ჰქონია ადგილი“. 
მოლაპარაკებების ჩაშლის შემდეგ მემანქანეებმა გაფიცვის გადაწყვეტილება მიიღეს და თბილისის სატრანსპორტო კომპანია გააფრთხილეს, რომ 3 მაისს გაიფიცებოდნენ, თუმცა კომპანიამ სასამართლოს მიმართა და გაფიცვის ერთი თვით გადადება მოითხოვა. მოთხოვნა დაკმაყოფილდა. ერთთვიანი ვადის გასვლამდე სასამართლომ კიდევ ერთი გადაწყვეტილება მიიღო და პროფესიულ გაერთიანება "ერთობა 2013-ს გაფიცვა კიდევ ერთხელ და ამჯერად განუსაზღვრელი ვადით შეუზღუდა. იურისტების შეფასებით, ამით სასამართლომ მემანქანეთა ფუნდამენტური - გაფიცვის უფლება დაარღვია. სასამართლო განჩინების მიზნად დასახელდა სატრანსპორტო კომპანიის განცხადება, რომ ის უახლოეს მომავალში გაფიცვის უკანონოდ ცნობის შესახებ სასამართლოში სარჩელის შეტანას გეგმავს. 
ლინა ღვინიანიძე: ეს გაფიცვა არის სრულიად კანონიერი და არ არსებობს არცერთი სამართლებრივი არგუმენტი ამ გაფიცვის წინააღმდეგ“. 
ადამიანის უფლებების სწავლებისა და მონიტორინგის ცენტრში ამბობენ, რომ თუკი მოსამართლე გიორგი გოგიჩაშვილის უკვე გასაჩივრებული ეს განჩინება არ გაუქმდა, საშიში პრეცედენტი შეიქმნება. 
ლინა ღვინიანიძე: ამ გადაწყვეტილებას აქვს შესაძლებლობა, ცუდად განმარტოს ზოგადად გაფიცვის უფლება საქართველოში და საფრთხე შეუქმნას ყველა დასაქმებულის გაფიცვის უფლებას. ეს განჩინება ამბობს, რომ ის სრულად არ კრძალავს მეტროს მემანქანეების გაფიცვის უფლებას და მეტროს მემანქანეებს ეუბნება, რომ გაიფიცონ, თუმცა არა სამუშაო საათებში, რაც არის არა მხოლოდ სამართლებრივ, არამედ მარტივ ლოგიკასაც მოკლებული, რადგან ყველამ იცის, რომ გაფიცვის უფლება, რომელიც ფუნდამენტური უფლებაა, გულისხმობს დასაქმებულის ნებაყოფლობით უარს სამუშაოს შესრულებაზე,რაც მხოლოდ სამუშაო საათებში შეიძლება, რომ მოხდეს.“ 
რას ნიშნავს არასამუშაო საათებში გაფიცვა, ამის გარკვევა თავად მოსამართლე გიორგი გოგიჩაშილთან ვცადეთ, თუმცა ჩვენი მცდელობა უშედეგო აღმოჩნდა. 
-მაინტერესებს, რომ განმიმარტოთ, რა არის გაფიცვა არასამუშაო საათებში?
-პრესსამსახურმა გააკეთა განმარტება, მიმართეთ პრესსამსახურს. 
-რატომ, თქვენ ვერ გააკეთებთ განმარტებას? საქმესთან დაკავშირებით არ მაქვს კითხვა, უბრალოდ მაინტერესებს თქვენი შეფასებით?
-შრომის კოდექსში წერია და წაიკითხეთ.“ 
გიორგი გოგაძე: მემანქანეების გაფიცვა და მეტროპოლიტენის პარალიზება და გაჩერება გამოიწვევს ქალაქის კოლაფსს.“ 
სატრასნპორტო კომპანიის იურისტის მტკიცებით, მოსამართლემ ლეგიტიმური გადაწყვეტილება მიიღო. მათი პოზიციით, გაფიცვა უკანონო იქნებოდა, რადგან მეტროს მუშაობის პარალიზება დედაქალაქში სერიოზულ პრობლემას შექმნიდა. სატრანსპორტო კომპანიაში ამბობენ იმასაც, რომ კომპანიას თანამშრომელთა ხელფასების ზრდისთვის ფინანსები არ აქვს. 
-კომპანიის მხიდან დაპირება იმის შესახებ, რომ ხელფასები გაიზრდებოდა, ასეთი არ ყოფილა? 
გიორგი გოგაძე: კომპანიის მხრიდან იმის დაპირება, რომ კომპანია და კომპანიის მენეჯმენტი მუდმივად ზრუნავს სამუშაო პირობების გაუმჯობესებაზე და სახელფასო ფონდისა და ზოგადად თანამშრომლების კეთილდღეობაზე, სწორედ ეს დაპირებაა, თუმცა რასაც მხარე უთითებს კონკრეტიკისკენ, თუ როდიდან გაიზრდება ხელფასი, აღნიშნულ კონკრეტიკაზე შეთანხმება და დაპირება არ ყოფილა კომპანიის მხრიდან. 
ირაკლი ხმალაძე: მოცემულ შემთხვევაში მუნიციპალიტეტს არ აქვს იმის საშუალება, მიიღოს ესეთი გადაწყვეტილება.“ 
თბილისის მერის მოადგილე ამბობს, რომ მეტროს თანამშრომლები ვერ გაიფიცებიან, მათ დღეს ყველაზე მაღალი ხელფასები აქვთ. 
ირაკლი ხმალაძე: მემანქანის ხელფასი მერყეობს 1600-დან 1800 ლარამდე და ძალიან ბევრი მოხელე თუ მოისმენს ჩემს საუბარს, გაუკვირდება კიდევაც, იმიტომ რომ მათი ანაზღაურება - პატრულის, მეხანძრის, მაშველის, სასწრაფოსი - გაცილებით დაბალია, მაგრამ ეს ადამიანები ყოველთვის გაფიცვისა და შანტაჟის რეჟიმში აძალებენ მუნიციპალიტეტს გადაწყვეტილებების მიღებას.“ 
მერიაში ამბობენ, რომ თუკი მეტროს პარალიზება მოხდება, ეს სისხლის სამართლის დანაშაული იქნება. სატრანსპორტო კომპანიის ტექნიკური სამსახურის უფროსი კი ირწმუნება, რომ მეტროს პარალიზება შეუძლებელია, რადგან მათ აქვთ რეზერვი, რომლითაც მემანქანეების ჩანაცვლებას შეძლებენ. 
გიორგი ტალახაძე: საკმარისი რაოდენობაა პროტესტის შემთხვევაში, რომ რეზერვის თემამ იმუშაოს.“
სატრანსპორტო კომპანიაში მოქმედებს სკოლა, სადაც ამჟამად სასწავლო პროცესში ორ ჯგუფად 35 ადამიანია ჩართული. მემანქანის პროფესიის ასათვისებლად და ამ პოზიციაზე მუშაობის დასაწყებად საშუალოდ 6-დან 9 თვემდეა საჭირო. უკვე გამოცდილმა და სტაჟიანმა მემანქანეებმა შაბათს მეტრო ნაძალადევის დეპოში ყრილობა გამართეს, სადაც თბილისის სატრანსპორტო კომპანიამ „იმედის კვირა“ არ შეუშვა. მემანქანეებმა დედაქალაქის მერია მათი ხელფასების შესახებ ცრუ ინფორმაციის გავრცელებაში დაადანაშაულეს. 
დავით შუკაკიძე: ეს არის ხელზე ასაღები ხელფასი, რაც გვერიცხება. 
დავით შუკაკიძე: 1600 ლარი დეპოს უფროსის მოადგილესაც არ აქვს. 
ემზარ ბარბაქაძე: ვის აქვს 1827 ლარი ხელფასი? არავის არ აქვს აბსოლუტურად. ვინ ეუბნება ამ ციფრებს, ერთი ეგ ადამიანი დამანახონ შორიდან თუნდაც. 
-თქვენ რამდენი გაქვთ ხელფასი?
-1100 ლარამდე მაქსიმუმ. ყველას ერთნაირად აქვს.“ 
იმის გამო, რომ მათი მოთხოვნა წლების განმავლობაში უპასუხოდ რჩება, მემანქანეები გაფიცვისთვის ემზადებიან. პროტესტის ასეთი ფორმა უცხო არც სხვა ქვეყნებისთვისაა. მაგალითად 19 თებერვალს გაიფიცნენ საზოგადოებრივი ტრანსპორტის თანამშრომლები ბრიუსელში, სადაც ამ დღეს მეტროპოლიტენის მხოლოდ ერთი ხაზი  მუშაობდა, არ გადაადგილდებოდა ავტობუსების ნახევარი, რამაც ქალაქში სატრანსპორტო კოლაფსი შექმნა. იანვრის თვეში გაიფიცნენ საზოგადოებრივი ტრანსპორტის თანამშრომლები საბერძნეთში, რომში კი ტრანსპორტმა მუშაობა 24 საათით შეაჩერა.“

[bookmark: _Toc515253984]„იმედის კვირამ“ 2011 წლის 26 მაისი გაიხსენა

„იმედის კვირაში“ გასულ სიუჟეტში გაიხსენეს სააკაშვილის ხელისუფლების მიერ 2011 წლის 26 მაისის ღამეს ჩატარებული სადამსჯელო ოპერაცია პარლამენტის შენობის წინ. როგორც სიუჟეტში ითქვა, საზეიმო ღონისძიების მეორე დღეს გაირკვა, რომ აღლუმის მიმდინარეობისას პარლამენტიდან დაახლოებით 150 მეტრის დაშორებით მაღაზიის სახურავზე 2 მიცვალებული იყო. ოფიციალური ვერსიით სულიკო ასათიანი და ნიკა კვინტრაძე მიტინგის დაშლის დროს მაღაზიის სახურავზე ავიდნენ და შიშველ ელექტროსადენთან შეხებისას დაიღუპნენ, მოგვიანებით კი  ახალგაზრდა იურისტთა ასოციაციამ ბრიტანეთის სასამართლო ექსპერტიზაზე გამოკვლეული ფოტოები გაასაჯაროვა, რომელზეც ჩანს, რომ კვინტრაძე პოლიციის თანამშრომლებს დაკავებული ჰყავთ. 
ტარიალ კაკაბაძე: ყველაფერი გააკეთა თავის დროზე საგამოძიებო ორგანომ და ხელისუფლებამ, რომ არ გამოვლენილიყვნენ დანაშაულში მონაწილე პირები, თუმცა ჩვენ ვერ ვხედავთ დღესაც ქმედით ნაბიჯებს იმისათვის, რათა გამოეძიებინათ აღნიშნული დანაშაული.“ 
კვინტრაძისა და ასათიანის  საქმეზე 2011 წლის მაისში გამოძიება თვითმკვლელობამდე მიყვანის მუხლით აღიძრა, მაგრამ ბოლომდე „ვერ მივიდა“. დააკავეს მაღაზიის მფლობელი ოლეგ ჟვანია, აიძულებდნენ, საკუთარ თავზე აეღო და ეღიარებინა, რომ ელექტროსისტემა გაუმართავი ჰქონდა. 
ოლეგ ჟვანია: მითხრეს ისიც, რომ თუ ვიტყოდი, რომ დაზიანება მქონდა და ამიტომ გარდაიცვალა ის ხალხი, თელასის ხალხიც ჰყავდათ მოყვანილი, რომლებიც ადასტურებდნენ, ვითომ დაზიანება იყო, მაგრამ სინამდვილეში მე თელასისთვის არ მიმიმართავს, შემდეგ იყო მუქარები, შემდეგ იყო შემოთავაზება 2 მილიონი, ბოლოს გახსნილად ლაპარაკობდნენ და ამბობდნენ, რომ მთავრობას შეცდომა მოუვიდა, ამხელა ჩირქს ხომ არ ჩამოიკიდებს კისერზე და აი 2 მილიონი აიღე და წადი დაისვენე საზღვარგარეთ ან სადღაც. მეექვსე დღეს, როცა კვლავ უარი მიიღეს, დამაპატიმრეს.“ 
ოლეგ ჟვანიას ბრალი ვერ დაუმტკიცეს, ამიტომ მისი დასჯა სხვა მეთოდით გადაწყვიტეს. მაღაზიის მეპატრონე ჰყვება, რომ ციხიდან გამოსვლის დღეს საკანში ფული დაუდეს და ასე პატიმრობა კიდევ 3 თვით გაუხანგრძლივეს. 
წლების წინ დაფარული სიმართლის გამჟღავნებას უკვე შვიდი წელია, ელოდება სულიკო ასათიანის ოჯახი. ასათიანის მეუღლე და შვილი დარწმუნებულები არიან, რომ სულიკო ასათიანი სამართალდამცველებმა მოკლეს და ამ მკვლელობაში მონაწილე პირების გამოვლენას უკვე 7 წელია, ამაოდ ითხოვენ. 
პაატა ასათიანი: მე ვფიქრობდი, რომ მამაჩემის მკვლელები და ჯალათები საკადრისად დაისჯებოდნენ და ამის მოლოდინში ვიყავი, მაგრამ სამწუხაროდ, გამიცრუა ჩვენმა გამომძიებლებმა იმედები.“ 
შორენა ასათიანი ამტკიცებს, რომ მისი მეუღლე ნაწამები იყო, ენა ამოგლეჯილი ჰქონდა, სხეულის სხვადასხვა ნაწილზე აღენიშნებოდა ჭრილობები. ამ საქმის გამოძიება 2012 წელს განახლდა, 2013-ში ცხედრების ექსგუმაციაც მოხდა, თუმცა ახალმა ექსპერტიზამ გარდაცვალების რეალური მიზეზი ვერ დაადგინა. ექსპერტმა ძველ მასალებთან შესადარებლად ნიმუშები აიღო, მაგრამ აღმოჩნდა, რომ კვიტრაძის და ასათიანის სხეულებიდან თავდაპირველად აღებული კანის პრეპარატები აღარ არსებობს. განადგურებულია ელექტრონიშა, რომელიც კანზე დენის ზემოქმედების შედეგად ვითარდება. 
შორენა ასათიანი: ჩემს ქმარს თავისი სახე არ ჰქონდა, ის საშინელი ნაწამები იყო, დეფორმირებული ჰქონდა თავი და ყველაფერი, თვალი ჩაცვენილი საშინელება, მარცხენა ხელზე არცერთი თითი არ ჰქონდა, გადათლილი ჰქონდა ნარტყამი, ნაწამები, ბორკილები, ბევრი ვიწვალე, როგორია 2 წლის შემდგე მიცვალებული ამოვიყვანეთ, რა გადავიტანეთ, რას გადავიტანდით, მისთვის რომ სიმართლე დაგვედგენა, ეს სიმართლე ჯერჯერობით ჩვენ არ მიგვიღია.“ 
აქვს თუ არა პროკურატურას პასუხი, რა მოხდა რეალურად სახურავზე?
არჩილ ტყეშელაშვილი: აღნიშნულთან დაკავშირებით, ვგულისხმობ ორი პირის ცხედრის აღმოჩენის საქმეზე გამოძიება ინტენსიურად მიმიდნარეობს, ახალი გარემოებები არის დადგენილი, თუმცა ვინაიდან გამოძიება შემაჯამებელ შედეგამდე არ არის მისული და ინტენსიური საგამოძიებო მოქმედებები მიდინარეობს ამ შემთხვევაშიც, სწორედ გამოძიების ინტერესებიდან გამომიდინარე ვერ ვისაუბრებთ ამ საქმის დეტალებზე.: 
ფინალური ბრძოლის ღამეს მომხდარ ფაქტებს საგამოძიებო უწყება უკვე 5 წელია, სწავლობს. 26 მაისის საქმეზე სასჯელს იხდის ვანო მერაბიშვილი, ბრალდებულია დათა ახალაია და კიდევ 4 მაღალჩინოსანი. 2011 წლის მაისის აქციების ორგანიზატორი გამოძიებით უკმაყოფილოა, რადგან სისხლიანი დარბევის მთავარ შემოქმედად მიხეილ სააკაშვილს მიიჩნევს, ითხოვს იმ გამომძიებლების, პროკურორებისა და მოსამართლეების დასჯასაც, რომლებიც დაკავებულ მომიტინგეებს სისხლის სამართლის მუხლებით ასამართლებდნენ. 
ნინო ბურჯანაძე: არ დასჯილან დამნაშავეები და არ დასჯილა მთავარი დამნაშავე და ვანო მერაბიშვილი არ იყო მთავარი დამნაშავე. ის ერთ-ერთი იყო. არ დასჯილა ათობით ადამიანი, რომელამც შეასრულა დანაშაულებრივი ბრძანება, შეასრულა ძალიან დიდი მონდომებით და ამაში ძალიან დიდი პრემია მიიღო.“ 
აქციების აქტიური მონაწილეები იყვნენ ზაზა და ნიკოლოზ სამხარაძეები. ნიკოლოზი 26 მაისის ღამეს პოლიციისთვის წინააღმდეგობის გაწევის ბრალდებით დააკვეს. მთავარ სამმართველოში გადაყვანილს თავის არეში ისე სცემეს, რომ რამდენიმე დღე უგონო მდგომარეობაში გაატარა. ევროპის ადამიანის უფლებათა სასამართლომ მის წინააღმდეგ არაადამიანური მოპყრობის ფაქტი შეისწვალა და დამნაშავედ სახელმწიფო სცნო. 
ნიკოლოზ სამხარაძე: იატაკზე სისხლის გუბეები იყო. მოდიოდნენ ეგრევე პირადი საქმის სურათით, ეს ხარ ეს და ვსო, იყო გინება ცემა და ერთი ამბავი. პირველი კიბიდან რომ დაიწყო, მთელი ღამე აღარ გაჩერდა. დაკარგავდი გონს, მოხვიდოდი ისევ და შემდეგ ასე გრძელდებოდა დილამდე. გამიზნულად მიდიოდა თავში ცემა.“ 
შვილის გათავისუფლების შემდეგ მამა დააკავეს. პოლიტპატიმარი ამბობს, რომ პოლიციამ მის წინააღმდეგ საქმე შეკერა, ღამით სახლში ყვავილებით უცნობი მამკაცი ესტუმრე ე.წ. აგენტ-პროვოკატორი, რომელსაც სამხარაძის მეუღლისთვის თითქოს თაყვანისმცემლის თაიგულის გადაცემა სურდა. მისი თქმით, ეს კარგად დაგეგმილი პროვოკაცია იყო, სურდათ, კურიერს ის ფიზიკურად გასწორებოდა, თუმცა უცნობ მამაკაცს მან ხელი არ დააკრა. 
ზაზა სამხარაძე:  ამ ფაქტიდან თვისა და სამი დღის შემდეგ დამაკავეს მხოლოდ იმიტომ, რომ თურმე ნაცემი მყავდა ეს რუპე ნაზარიანი, თან ისე, რომ 2 კვირა საავადმყოფოში წოლილა.“ 
საგამოძიებო უწყებამ ერთი თვის წინ მსჯავრდებულ სამხარაძის გამამართლებელი სრულიად ახალი მტკიცებულებები და გარემოებები დაადგინა და სააპელაციო სასამართლოს განაჩენის გაუქმების მოთხოვნით უკვე მიმართა. ამ შემთხვევისგან განსხვავებით მსჯავრდებული მომიტინგეების უმრავლესობას სამართლიანობის აღდგენის განცდა არ აქვს და ამ დრომდე ელოდებიან მათი საქმეების გადასინჯვას და იმ პირების დასჯას, რომელბიც სამართალწარმების პროცესში მათ წინააღმდეგ დანაშაულს ჩადიოდნენ. 
შაქრია ზურაშვილი: აინტერესებთ მაინც და მაინც ვინ მცემა, მაგრამ  მე არ ვიცნობ იმათ, ვინც მცემა. ჯერ ეს ერთი, ღამე იყო, თავი არ ამაწევინეს მაღლა, ზურგიდან მცემდნენ, მასკებით იყვნენ, ვერავის ვერ ვიცნობ პოლიციელს, მაგრამ ვისაც ვიცნობ, პროკურორს ხომ ვიცნობ, რომელიც ცხრა შვილის დაჭერით მემუქრებოდა?? გოგო სამსახურიდან გაუშვა, ბიჭებს ორივეს დავიჭერო. 
ემზარ ქვარიანი: მე მაქვს ჩვენებები ამ პოლიციელების და ვინ რამდენი საბრძოლო ტყვია გვესროლა, ისიც კი ვიცი სახელებითა და გვარებით. 52 საბრძოლო ტყვია იყო გამოყენებული და ჩვენი მანქანა იყო დაცხრილული. 
დავით მეფარიშვილი: მოგონილი ბრალდებით, ვითომ პოლიციისთვის წინააღმდეგობის გაწევა, სამი წელი სასჯელი მომცეს, 4 პირობითი, აქამდე ერთი შედეგი მაინც უნდა დამდგარიყო, რომელიღაც ერთ-ერთი შედეგი.“ 
26 მაისის მრისხანების ღამის შემდეგ სამმართველოებში ფიზიკური ანგარიშსწორების შემდეგ 300 პრიზე მეტი ადმინისტრაციული კოდექსით გაასამართლეს. 48 ადამიანს სისხლის სამართლის დანაშაული დაუმტკიცეს. დააკავეს ბევრი. ძალოვნებმა ზუსტად შეასრულეს კუდის იმჟამინდელი ხელმძღვანელის მითითება. ჩაირიცხა პრემიებიც. დათა ახალაიამ მიიღო 6500 ლარი, ლევან ქარდავამ - 13780 ლარი, რევაზ შიუკაშვილმა - 4135 ლარი, ვასილ ლელუაშვილმა - 9000 ლარი. ჯამში კუდის თანამშრომლებზე პრემიის სახით გაიცა 900 000 ლარი. პროკურატურა კი 7 წლის თავზეც დუმს. დუმს 4 დაღუპულის სიკვდილის გარემებებზე. 26 მაისის სისხლიანი ღამის მონაწილეები კი ყოველ წელს პარლამენტის წინ პასუხებსა და პასუხისგებაში მისაცემი პირების გამოვლენას ითხოვენ. 
ეს ნაციონალური მმართველობის დროიდენლი მხოლოდ ერთი ეპიზოდია, მსგავსი დარბევა ძალიან ბევრი იყო - 7 ნოემბერი, 15 ივნისი და ასე შემდეგ.

